
ᐱᓇᓱᐊᒐᕆᔭᕗᑦ 
ᐊᐅᓛᕐᕕᕈᑎᓕᕆᔨᒃᑯᑦ ᓄᓇᕗᒻᒥ ᐃᑲᔪᖅᓱᐃᓂᐊᖅᑐᑦ, ᓴᓇᓯᒪᓂᐊᖅᑐᑦ, ᐱᕈᖅᑎᑦᑎᓗᑎᒡᓗ 
ᐊᐅᓛᕈᑎᓕᕆᓂᕐᒥᒃ ᐱᔾᔪᑎᖃᖅᑐᓂᒃ ᐃᑲᔪᖅᑕᐅᓂᖏᓐᓄᑦ ᐃᓄᐃᑦ ᓄᓇᕗᒻᒥ. ᐊᐅᓛᕈᑎᓕᕆᔨᒃᑯᑦ ᓄᓇᕗᒻᒥ 
ᐃᓚᓕᐅᑎᕕᐅᕙᓪᓕᐊᓂᐊᖅᑐᖅ ᐃᓄᖕᓄᑦ, ᐱᕙᓕᐊᓗᑎᒡᓗ ᖃᐅᔨᒪᔨᐅᔪᓐᓇᕐᓂᖅ ᑕᒪᒃᑯᓂᖓ 
ᐱᓕᕆᐊᖃᕈᓐᓇᕐᓂᖅ, ᑲᑐᔾᔨᖃᑎᒋᓗᒋᑦ ᐃᓚᓕᐅᑎᓯᒪᔪᑦ. 

 
ᑕᐅᑐᒐᕆᔭᐅᔪᑦ 
ᑲᔪᓰᓐᓇᕈᓐᓇᖅᑐᓂᒃ ᐊᐅᓛᕈᑎᓕᕆᔨᐅᓂᖅ ᐱᐅᓯᕚᓪᓕᐊᕈᑕᐅᔪᓐᓇᖅᑐᓂᒃ ᐃᓅᓯᕆᔭᖏᓐᓄᑦ ᓄᓇᕗᒥᐅᑦ. 
ᐱᕈᖅᑎᑦᑎᓂᐊᖅᑐᒍᑦ ᐱᓕᕆᐊᕆᕙᑦᑕᑦᑎᓐᓂᒃ ᑎᑭᐅᑎᔪᓂᒃ $1 ᐱᓕᔭᓐᓄᑦ ᐊᒻᒪᓗ ᓴᕿᑎᑦᑎᓗᑎᒃ 
ᐃᖃᓇᐃᔮᒃᓴᓂᒃ 5000−ᖏᓃᑦᑐᓂᒃ ᑕᒫᓂ ᐊᕐᕌᒍᒥ 2030−ᒥ.  

 
ᑎᓕᔭᐅᓯᒪᓂᕆᔭᕗᑦ 
ᐊᐅᓪᓛᕉᑎᓕᕆᔩᑦ ᓄᓇᕗᒻᒥ ᐱᓕᕆᖃᑎᖃᕐᓂᐊᖅᑐᑦ ᐃᓚᓕᐅᑎᕙᓪᓕᐊᓂᕐᒥᓂᒃ, ᓄᓇᓕᖕᓂᓗ, ᐃᓄᖕᓂᓗ 
ᐃᑲᔪᖅᓱᐃᓗᑎᒃ ᐊᒻᒪᓗ ᐊᔪᖏᑦᑎᐊᕐᓗᑎᒃ ᓴᖏᔫᓗᑎᒡᓗ ᐊᐅᓛᖅᑐᓕᕆᔨᐅᓂᖏᓐᓂᒃ. 
ᓯᕗᓕᐅᖅᑎᐅᖃᑕᐅᓂᐊᖅᑐᒍᑦ ᑕᒪᒃᑯᐊ ᑲᒪᔨᐅᔪᓐᓇᕐᓂᖏᓐᓂ, ᐊᑐᕐᓗᑕ ᐊᔪᕈᓐᓃᖅᓴᐅᑎᒃᓴᓂᒃ, ᑲᒪᔨᐅᑦᑎᐊᕐᓗᑕ 
ᓂᐅᕐᕈᑎᑦᓴᓕᕆᓂᕐᒥᒃ, ᐊᒻᒪᓗ ᑕᐱᕆᔭᐅᖃᑕᕈᓐᓇᕐᓗᑕ.  

 
ᐱᒻᒪᕆᐅᑎᑉᐸᑦᑕᕗᑦ 

 
ᐃᒃᐱᒋᔭᐅᑦᓯᐊᕐᓂᐊᖅᑐᖅ ᐱᒻᒪᕆᐅᓂᖓ ᓄᓇᕗᑦ ᐃᓄᐃᓪᓗ ᐃᓕᖅᑯᓯᑐᖃᖏᑦ ᐱᓇᓱᐊᕐᕕᒋᕙᑦᑕᑎᓐᓂ.  

 
ᐱᒻᒪᕆᐅᑎᑕᐅᕗᑦ ᐅᕙᑦᑎᓐᓄᑦ ᓄᓇ, ᓯᓚᑐᓂᖅ, ᐱᐅᖅᑐᖃᖏᓪᓗ, ᐃᓕᖅᑯᕆᔭᐅᔪᓪᓗ ᐃᓄᖕᓄᑦ ᓄᓇᓕᖕᓂ 
ᐱᔨᑦᓯᕋᖅᐸᒃᑕᑦᑎᓐᓂ. ᐱᓂᐊᕐᓂᖃᖅᑐᒍᑦ ᓴᕿᐅᑎᑦᑎᔪᒪᓂᖅ ᐃᓄᐃᑦ ᐃᓕᖅᑯᓯᑐᖃᕐᒥᒍᑦ ᒪᓕᒃᑕᐅᕙᑦᑐᓂᒃ 
ᐱᒻᒪᕆᐅᑎᑦᑎᑕᐅᕙᖕᓂᖏᑦ ᐃᓅᓯᖏᓐᓂ ᐃᓄᐃᑦ 

 
ᐱᐅᓯᖃᕐᓂᐊᖅᑐᒍᑦ ᐱᑦᓯᐊᖃᑕᐃᓐᓇᕐᓂᕐᒥᒃ ᐊᑐᕐᓗᑕ.  

 
ᐱᕙᓪᓕᐊᑎᑦᓯᓂᐊᖅᑐᒍᑦ ᐃᓚᖃᑦᓯᐊᕈᓐᓇᓂᕐᒥᒃ, ᐅᐱᒋᓗᒋᓪᓗ ᐊᔾᔨᒌᖏᓐᓂᕗᑦ ᐃᓚᐅᑎᑦᓯᕙᒡᓗᑕᓗ ᑭᓇᒃᑯᑐᐃᓐᓇᕐᓂᒃ 
ᑕᒪᐃᓐᓂᒃ ᐱᓕᕆᐊᕆᕙᑦᑕᑦᑎᓐᓂ.   

 
ᐱᕈᖅᓴᐃᓂᐊᖅᑐᒍᑦ ᑕᒪᒃᑯᓂᖓ ᑲᒪᔨᐅᕙᑦᑐᓂᒃ ᐃᑲᔪᖅᓱᐃᔨᐅᖃᑕᕐᓂᕐᒥᒃ ᐃᓱᒻᒥᖅᓴᐃᔨᐅᖃᑦᑕᕐᓂᕐᒧᓪᓗ.  
ᐃᓕᑕᕆᔭᐅᕗᑦ ᐱᒻᒪᕆᐅᓂᖏᑦ ᖃᓄᐃᓕᐅᖅᑎᐅᓂᕗᑦ ᐃᑲᔪᕐᓂᕐᒧᑦ ᐃᓕᓐᓂᐊᖅᑎᑦᓯᔪᓐᓇᕐᓂᕐᒧᑦ, 
ᑐᑭᓯᐅᒪᔭᐅᓂᖏᓐᓄᓪᓗ ᑕᒪᒃᑯᐊ ᐱᓕᕆᔨᐅᖃᑕᐅᕙᑦᑐᓄᑦ ᐃᓚᒋᕙᒃᑕᑦᑎᓐᓄᑦ. ᐃᓕᑕᕆᔭᐅᒋᕗᑦ 
ᑲᔪᓰᓐᓇᕈᓐᓇᖅᑐᓂᒃ ᐳᓚᕋᑦᑐᓕᕆᓂᕐᒥᒃ ᐱᓕᕆᔪᓐᓇᑦᓯᐊᕐᓂᐊᓂᕈᑦᑕ, ᐃᓚᖃᕆᐊᖃᖅᑐᒍᑦ 
ᐃᑲᔪᖅᓱᐃᕙᓐᓂᕐᒥᒃ ᐊᒻᒪᓗ ᐃᓱᒻᒥᖅᓴᐃᔨᖃᕆᐊᖃᕐᓇᕐᓂᕐᒥᒃ.   

 
ᓯᕗᓕᐅᖅᑎᐅᖃᑕᐅᓂᐊᖅᑐᒍᑦ.  
ᐃᓕᑕᕆᔭᕗᑦ ᓯᕗᓕᖅᑎᐅᖃᑕᐅᓂᕗᑦ ᐊᐅᓛᖅᑐᓕᕆᓂᕐᒥᒃ, ᐃᓚᒋᕙᑦᑕᑦᑎᓐᓂᒃ ᐱᓕᕆᖃᑎᖃᑦᓯᐊᕐᓗᑕ, ᓄᓇᓕᖕᓂᓗ, 
ᐃᓄᖕᓂᒡᓗ ᑐᖓᕕᖃᑦᓯᐊᕐᓂᐊᕋᑦᑕ ᓯᕗᓐᒧᐊᑦᑎᐊᕈᓐᓇᕐᓂᐊᕈᑦᑕ

ᑐᓴᒐᑦᓴᓕᐊᑦ ᐃᑦᓯᕙᐅᑕᖓᓂᒃ 

 
ᐃᑦᓯᕙᐅᑕᕆᔭᐅᓪᓗᖓ ᑲᑎᒪᔨᑦᑎᓐᓄᑦ, ᐅᐱᒍᓱᑦᓯᐊᖅᐳᖓ ᐱᕕᑦᓴᖃᖅᑎᑕᐅᓂᓐᓂᒃ ᓯᕗᓕᖅᑎᒋᔭᐅᓂᖅ 
ᐊᐅᓛᕈᑎᓕᕆᔨᐅᓂᑦᑎᓐᓂᒃ ᐃᖃᓇᐃᔭᕐᕕᒃᑎᓐᓂ ᑎᒥᖁᑎᑦᑎᓐᓂᒃ ᑕᐃᔭᐅᔪᓂᒃ ᐊᐅᓛᕐᕕᒋᒍᑦ ᓄᓇᕗᑦ. 
ᑕᒫᓂ ᐊᓂᒍᖅᑐᒥ ᐊᕐᕌᒍᒥ ᐊᔾᔨᐅᖏᓪᓚᕆᓚᐅᖅᑐᖅ ᐱᕈᖅᐸᓪᓕᐊᓂᑦᑎᓐᓂ 
ᓴᖏᓂᖃᕐᓂᖅᓴᐅᓕᕐᓂᖓᓂᓗ ᐃᖃᓇᐃᔭᕐᕕᑦᑎᓐᓂ ᐱᓇᓱᐊᒐᕆᔭᕗᓐᓂ ᓄᓇᕗᒻᒥ. ᑕᒪᒃᑯᐊ 
ᐱᓇᓱᐊᒐᕆᔭᕗᑦ ᐱᑕᖃᕆᐊᖃᓪᓚᕆᒻᒪᑕ ᐱᔨᑦᓯᕋᐅᑕᐅᓂᖅ ᓄᓇᕗᒻᒥ ᑕᒪᓂᓕᒫᑲᓴᒃ ᖃᓄᐃᓕᐅᕈᓯᖏᓐᓂ 
ᒐᕙᒪᒃᑯᑦ, ᐃᖃᓇᐃᔭᕐᕕᓖᓪᓗ, ᓇᒻᒥᓂᕐᓗ ᐃᓄᓯᕆᔭᐅᔪᓂ ᑐᖓᕕᖃᕐᒪᑕ ᐱᔨᑦᓯᕋᖅᑕᐅᔪᓐᓇᕐᓂᖏᓐᓂᒃ 
ᐅᕙᑦᑎᓐᓄᒃ ᐃᓚᓕᐅᑎᓯᒪᔪᑦ, ᓇᒧᖓᐅᔾᔭᐅᔪᓐᓇᕐᓂᖏᓐᓂ ᐃᓄᐃᓪᓗ, ᐱᖁᑏᓪᓗ ᑕᒪᐃᓐᓂ ᓄᓇᓕᓐᓂ 
ᐊᖏᔪᐊᓗᒻᒥ ᓄᓇᒥᒃ ᐊᖏᓂᓕᒻᒥᒃ ᑕᒫᓂ 2 ᒥᓕᔭᓐᓂᒃ ᑭᑉᐹᕆᑦᑐᓂᒃ ᑭᓛᒥᑕᓕᓐᓂᒃ ᓄᓇᒥᒃ ᐊᒻᒪᓗ 
ᑕᕆᐅᕌᓗᖏᓐᓂᒃ ᐃᒪᕐᓂᒃ ᐊᕙᑎᑦᑎᓐᓃᖅᑐᓂᒃ. ᓄᓇᕗᑦ ᐊᖏᓂᖅᐹᑦᓯᐊᖑᕗᖅ ᐅᑭᐅᖅᑕᖅᑑᑉ 
ᐊᕕᒃᑐᖅᓯᒪᓂᖏᓐᓂ ᑲᓇᑕᐅᓗᓐᓃᑦ ᐊᕕᒃᑐᖅᓯᒪᓂᖏᓐᓂ (36% ᐳᓴᓐᑎᓂᒃ ᐊᖏᓂᖅᓴᐅᓗᓂ ᑭᖑᓂᐊᒍᑦ 
ᐊᖏᓂᖅᐹᒥᒃ ᓄᓇᖃᖅᑐᓂ - ᑯᐸᐃᖕᒥᐅᓂᒃ). 

 
ᐱᓇᓱᐊᒐᕆᕙᑦᑕᕗᑦ ᐱᑕᖃᕆᐊᖃᓪᓚᕆᑦᑐᖅ ᐊᑐᐃᓐᓇᕈᐃᔪᓐᓇᕆᐊᖃᕐᓂᕐᒧᑦ ᒐᕙᒪᒃᑯᑦ 
ᐱᔨᑦᓯᕋᐅᑎᑦᓴᖏᓐᓂᒃ, ᐋᓐᓂᐊᖅᑐᓕᕆᓂᕐᒥᒃ, ᓴᓇᔭᐅᔭᕆᐊᓕᓐᓂᒃ ᐱᖁᑎᕐᔪᐊᑦᓴᓂᒃ, 
ᓴᓇᕐᕈᑎᐊᓗᖏᓐᓂᓗ, ᓴᓇᔨᑦᓴᓂᒃ ᐃᖃᓇᐃᔭᕐᓂᐊᖅᑐᓂᒃ, ᐃᖃᓇᐃᔭᖅᑎᐅᔪᓂ ᒐᕙᒪᒃᑯᓂ ᐊᓯᖏᓐᓂᒡᓗ, 
ᓂᕿᑦᓴᐃᑦ ᑎᑭᑎᑕᐅᔭᕆᐊᖃᕐᓂᖏᓐᓂᒃ, ᐃᒡᓗᓕᕆᓂᕐᒥᒃ, ᐃᓕᓐᓂᐊᖅᑐᓕᕆᓂᕐᒥᒃ, ᐱᖑᐊᕈᑎᓕᕆᓂᕐᒥᒃ 
ᑲᔾᔭᓈᖅᑐᖅᓯᐅᖅᑐᓂ ᑎᑭᑦᑐᒪᔪᓂᒃ, ᐊᐅᓛᖑᐊᕈᒪᔪᓂᒃ ᐊᓕᐊᓇᒋᓪᓗᒍ, ᐸᓖᓯᑯᓂᒃ ᐱᔨᑦᓯᕋᐃᓂᕐᒥᒃ --- 
ᑕᒪᐃᓂᓕᒫᑲᓴᑦᓯᐊᖅ ᖃᓄᐃᓕᐅᕈᓯᐅᕙᑦᑐᓂ ᓄᓇᓄᒻᒧᒥ - ᓴᓂᐊᓂ ᐊᓯᖏᓐᓂᒃ ᐅᑭᐅᖅᑕᖅᑑᑉ 
ᐊᕕᑦᑐᖅᓯᒪᓂᖏᓐᓂ ᐱᓂᖅᓴᒻᒪᕆᐅᔪᓂᒃ ᐊᓯᖏᓐᓂᓗ ᑲᓇᑕᐅᑉ ᐊᕕᑦᑐᓯᖅᒪᓂᐊᓗᖏᓐᓂ! 
 
ᐅᖃᓕᒫᕐᓂᐊᖅᑐᑎᑦ ᐊᓯᖏᓐᓂ ᑖᒃᑯᓇᓂ ᐅᓂᒃᑳᓕᐊᕆᔭᑦᑎᓐᓂ, ᐱᔭᕇᖅᑕᐅᓚᐅᕐᓂᖏᓐᓂᒃ 
ᑐᖓᕕᐅᖏᓐᓇᕆᐊᓕᑦ ᐊᒻᒪᓗ ᓯᕗᓪᓕᕐᒥ ᐊᕐᕌᒍᑕᒫᖅ ᑮᓇᐅᔭᓕᐅᕈᑕᐅᔪᓐᓇᕐᓂᕐᒧᑦ ᐊᒃᑐᖅᑕᐅᓯᒪᔪᓂᒃ 
ᖃᐅᔨᓴᖅᑕᐅᓚᐅᕐᓂᖏᓐᓂᒃ ᓇᓚᐅᑖᕈᑎᖃᖅᐳᑦ ᐅᕙᒍᑦ ᑕᒪᐃᓐᓂᒃ ᑖᒃᓰᔭᖅᑕᐅᓚᐅᕐᓗᑎᒃ 
ᑮᓇᐅᔭᓕᐅᕈᑕᐅᓚᐅᕐᓂᖏᓐᓂᒃ ᖃᓂᒋᔭᖏᓐᓂ ᑕᒫᓂ $823 ᒥᓕᔭᓐᓂᒃ ᐊᕐᕌᒍᑕᒫᖅ, 
ᐃᑲᔪᖅᓱᐃᓯᓐᓈᕆᓪᓗᑦᑕ ᐅᖓᑕᓃ 6,300-ᓂᒃ ᐃᖃᓇᐃᔮᕆᔭᐅᔪᓂ ᓄᓇᕗᒻᒥ. ᐱᓇᓱᐊᒐᕆᔭᕗᑦ 
ᐱᔾᔪᑕᐅᓯᒪᒋᕗᑦ ᓴᕿᑎᑦᑎᓂᖅ ᑕᒫᓂ $132.1 ᒥᓕᔭᓐᓂᒃ ᑖᒃᓯᔭᖅᑕᐅᖃᑕᕆᐊᖃᓂᑦᑎᓐᓄᑦ ᑕᒪᐃᓐᓄᑦ 
ᓄᓇᕗᒻᒥ ᐊᒻᒪᓗ ᑲᓇᑕᐅᑉ ᒐᕙᒪᖏᓐᓄᑦ ᐊᒻᒪ ᓱᓕ ᐊᓯᖏᓐᓂᒃ ᐱᒻᒪᕆᐅᔪᓂᒃ ᑖᒃᓯᔭᖅᑕᐅᕙᓐᓂᑦᑎᓂᒃ, 
ᐊᑭᓖᒐᓛᒋᐊᖃᓲᕆᔭᑦᑎᓂᓪᓗ ᓄᓇᓕᓐᓂ ᒐᕙᒪᐅᔪᓄᑦ. ᑎᑎᕋᖅᐸᓪᓕᐊᓛᓕᕆᓪᓗᑕ ᓄᑖᓂᒃ ᑐᓴᒐᑦᓴᓂᒃ 
ᑮᓇᐅᔭᓕᐅᕈᑕᐅᕙᑦᑐᓂ ᐊᒃᑐᐃᔪᓐᓇᓂᑦᑎᓐᓂᒃ ᓇᓚᐅᑖᕈᑕᐅᔪᓂᒃ ᐊᕐᕌᒍᓂᐊᕐᒥᔪᒥ 2026-ᒥ, 
ᑭᖑᓂᐊᒍᓪᓗ ᐊᕐᕌᒍᑕᒫᑦ ᑕᐃᑲᖓᑦ ᐱᒋᐊᕐᓂᐊᖅᑐᓂᒃ. 

 
ᐱᓇᓱᐊᒐᕆᕙᑦᑕᑎᓐᓂ ᐊᔾᔨᐅᖏᑦᑐᒻᒪᕆᓐᓂᒃ ᐱᕕᑦᓴᖃᖅᑐᒍᑦ ᐱᕈᕆᐊᒃᑲᓐᓂᕈᓐᓇᖅ ᐱᔨᑦᓯᕋᐃᑦᓯᐊᕐᓂᕐᒥᒃ 
ᓄᖅᑲᔪᐃᑦᑐᒥᒃ ᐊᑐᕆᐊᓕᓐᓂᒃ ᐊᐅᓛᕈᓐᓇᐅᑎᐅᕙᑦᑐᓂᒃ, ᑕᐅᕙᖓᑦ, ᑕᐃᑯᖓ, ᑕᒫᓂᓗ ᓄᓇᕗᒻᒥ! 
ᖃᐅᔨᒪᓕᖅᑐᒍᑦ ᑕᐅᑐᒐᕆᔭᕗᑦ ᑮᓇᐅᔭᓕᐅᕐᓂᒃᑯᑦ ᐊᒃᑐᐃᓂᖃᕈᓐᓇᕐᓂᖏᓐᓂᒃ ᓯᑕᒪᓂᒃ ᑕᓪᓕᒪᓂᓗᓐᓃᑦ 
ᐊᕐᕌᒍᓂ ᐊᒡᒋᖅᑐᓂ, ᕼᐊᓇᓚᒐᓴᖏᓃᑦᑐᓂᒃ ᒥᓂᓕᔭᓐᓂᒃ ᑮᓇᐅᔭᓂᒃ ᐃᓕᓯᕝᕕᐅᔭᕆᐊᖃᕐᓂᐊᖅᑐᓂ 
ᑐᔪᕐᒥᕕᒃᓴᐃᒐᓴᐃᑦ, ᐊᔾᔨᒌᖏᑦᑑᑎᐅᔪᑦ, ᓂᕿᑦᓴᓂᒃ ᐱᔨᑦᓯᕋᐅᑎᓂᒃ, ᑲᑎᒪᕕᑦᓴᓂᒃ, ᐳᓚᕋᑦᑐᓕᕆᕕᓐᓂ, 
ᖃᖓᑕᓱᕐᑲᕐᓂᕐᒧᑦ, ᒥᑦᑕᕐᕕᖃᑦᓯᐊᕆᐊᖃᕐᓂᖏᓄᓪᓗ, ᐅᒥᐊᕐᔪᐊᕐᓕᕆᓂᕐᒧᓪᓗ, ᑐᓚᒃᑕᕐᕕᓐᓄᑦ, 
ᐅᓇᑕᖅᑐᑦᓴᒃᑯᕕᓐᓄᑦ, ᑐᖓᕕᑦᓴᖏᓐᓄᓪᓗ, ᓄᓇᒦᑦᑐᓂᒃ ᐊᒻᒪᓗ ᑎᒥᖁᑎᒋᔭᐅᔪᓂᒃ ᐱᔨᑦᓯᕈᐅᑎᖏᓐᓄᑦ, 

ᓄᓇᒃᑰᕈᑎᖏᓐᓄᑦ, ᐊᒻᒪᓗ ᐊᑐᕆᐊᓕᖏᓐᓄᑦ, ᐊᒻᒪᓗ ᐃᖃᓇᐃᔭᖅᑏᑦ ᑐᔪᕐᒥᕕᑦᓴᖏᓐᓄᑦ, ᐊᓯᖏᓐᓄᓪᓗ 
ᓱᓕ ᐊᒥᓱᓄᑦ ᑐᕌᖓᓂᐊᖅᑐᓂᒃ! ᐱᕈᐸᓪᓕᓂᖏᓐᓂ ᐃᓐᓂᓚᖓᐃᔭᐅᔭᕆᐊᖃᕆᕗᑦ ᐃᓚᓕᐅᑎᓯᒪᓗᑎᒃ 
ᑕᒪᒃᑯᓂᖓ ᐱᒻᒪᕆᐅᔪᓂᒃ ᐃᓄᓕᒫᓄᑦ ᒐᕙᒪᒃᒋᔭᐅᔪᓄᑦ ᐊᒻᒪᓗ ᓇᖕᒥᓂᓕᓐᓄᑦ, ᐃᓚᒋᔭᐅᓕᕈᓐᓇᖅᑐᑦ 
ᑎᒥᖁᑎᖏᔭᐅᔪᑦ, ᐃᓚᐅᓗᑎᒡᓗ ᐃᓄᐃᑦ ᓄᓇᓕᑐᖃᐃᑦ ᑎᒥᖁᑎᖏᑦ ᑕᒪᐃᓐᓂᓗ ᒐᕙᒪᒃᑯᑦ 
ᐊᔾᔨᒌᖏᑦᑐᑦᑏᑦ, ᒪᓕᒐᓕᐊᓕᓐᓂᒃ ᑎᒥᖁᑎᒋᐅᔭᐅᕙᑦᑐᓂ, ᑮᓇᐅᔭᓕᕆᕝᕕᒃᑯᑦ ᑮᓇᐅᔭᓕᕆᓂᒧᓪᓗ 
ᑎᒥᖁᑎᒋᔭᐅᕙᑦᑐᑦ, ᐃᓕᓐᓂᐊᒃᑲᓐᓂᕐᕕᑦᓴᐃᑦ ᐃᖃᓇᐃᔭᕐᕕᖏᑦ, ᐊᓯᖏᓪᓗ ᐃᓚᒋᔭᐅᕙᑦᑐᑦ 
ᐃᓚᓕᐅᑎᓯᒪᔪᓂᒃ ᑲᑐᔾᔨᖃᑎᒌᓐᓂᒃ, ᓇᒻᒥᓂᓕᓐᓂᓗ ᐃᖃᓇᐃᔭᕐᕕᓕᓐᓂᒃ. 
 
ᐅᖓᑕᓃᒻᒪᑕ 160-ᓂᒃ ᐃᓚᓕᐅᑎᓯᒪᖃᑕᐅᔪᑦ ᐅᕙᑦᑎᓐᓄᑦ ᐊᐅᓛᕐᕕᒋᒍᒃ ᓄᓇᕗᑦ ᐊᐅᓪᓚᕈᑎᓕᕆᔨᖏᓐᓄᑦ, 
ᖁᔭᓕᑦᓯᐊᖅᓱᖏᓪᓗ ᑕᒪᐃᓐᓂᒃ ᑲᑎᒪᔨᕗᑦ. 18−ᖏᓃᑦᑐᓂᒃ ᐃᓚᓕᐅᑎᓯᒪᔪᓂᒃ ᑲᑎᒪᔨᖃᕋᔭᖅᑕ 16−ᖏᓃᔅᓱᑎᒃ 
ᐃᖃᓇᐃᔭᖃᑕᐅᔪᑦ ᐃᓚᒋᔭᐅᒻᒥᔪᑦ ᑭᒡᒐᖅᑐᐃᔨᐅᓂᖅ ᐊᔾᔨᒌᖏᑦᑑᑎᐅᔪᓂᒃ ᐱᔾᔪᑎᖃᖅᑐᓂᒃ 
ᐊᐅᓪᓚᖅᑐᓕᕆᔨᐅᑕᐅᕙᑐᓂᒡᓗ ᐱᓕᕆᔨᐅᖃᑕᐅᔪᓂᒃ ᐊᐅᓛᕈᑎᓕᕆᓂᕐᒥᒃ ᐱᓇᓱᐊᖅᑎᐅᖃᑕᐅᔪᓂᒃ. ᑲᑎᒪᔨᕗᑦ 
ᐃᓚᐅᓪᓚᕆᖃᑦᑕᕐᓂᖅᐹᒃᑯᑦ ᐃᓚᒋᔭᐅᕗᑦ ᑕᐃᒪᖓᓂᒃ ᖁᓕᓂᒃ 10 ᐊᕐᕌᒍᓚᐅᖅᓯᒪᔪᑦ ᐱᒋᐊᕐᕕᐅᓗᑎᒃ. ᖁᓕᓂᒃ 
10−ᓂᒃ ᑲᑎᒪᓂᖃᕋᑕ ᐊᒥᓱᒐᓴᓐᓂᓗ ᑲᑎᒪᔨᖃᓛᓂᒃ ᑲᑎᒪᓂᐅᕙᑦᑐᓂᒃ. ᑲᑎᒪᔭᖅᑐᑦᑎᐊᖃᑦᑕᐃᓐᓇᖅᑦ 
ᖃᓄᖅᑑᕈᑕᐅᒋᐊᖃᑕᕐᓂᖏᓐᓂ ᐊᒥᓱᓂᒃ ᐊᔾᔨᒌᖏᑦᑑᑎᐅᔪᓂᒃ ᐃᓱᒪᓘᑕᐅᕙᑦᑐᓂᒃ ᐱᔾᔪᑎᖃᖅᑐᓂᒃ. ᓱᕐᓗ 
ᐱᔾᔪᑎᖃᖅᑐᓂᒃ ᖃᖓᑕᓲᒃᑯᑦ ᐱᔨᑦᓯᕋᖅᑕᐅᕙᓐᓂᕐᒥᒃ … ᑕᒪᒃᑯᓂᖓᓗ ᐅᒥᐊᕐᔪᐊᓂᒃ ᐊᐅᓚᑕᐅᕙᓐᓂᖏᓐᓂᒃ 
ᐅᑭᐅᖅᑕᖅᑑᑉ ᐃᒪᖁᑎᖏᓐᓂ … ᑕᒪᒃᑯᓄᖓᓗ ᑮᓇᐅᔭᑦᓴᓂᒃᑕᐅᕙᓐᓂᖏᓐᓂᒃ ᑮᓇᐅᔭᓕᐅᕐᓂᒃᑯᑦ 
ᐊᒃᑐᖅᓯᓯᒪᓂᕐᒥᒃ ᑐᑭᓯᓂᐊᕈᑕᐅᕙᓂᖏᓐᓂᒃ … ᑕᒪᑯᓄᖓᓗ ᐱᕈᖅᐸᓪᓕᐊᓂᖏᓐᓂ ᐅᕙᑦᑎᓐᓄᑦ 
ᐃᓚᓕᐅᑎᕙᓪᓕᐊᔪᑦ … ᐊᒻᒪᓗ ᐱᓇᓱᐊᕐᕕᑦᑕ ᐱᕈᐸᖅᓕᐊᓂᖓᓄᑦ … ᐊᓯᒃᑲᓐᓂᖏᓐᓂᓗ. ᖁᔭᓕᔪᒍᑦ 
ᐱᕕᑦᓴᓂᑦᑕᐅᓯᒪᕙᓐᓂᑎᓐᓂᒃ ᐊᒻᒪᓗ ᐃᑲᔪᕈᒪᑦᑎᓯᐊᖃᑕᕐᓂᖏᓐᓂ ᐊᒥᓱᒐᓴᐃᑦ ᑲᑎᒪᔨᐅᖃᑕᐅᕙᑦᑐᑦ. 
 
ᐋᓕᒃᔅ ᓯᑕᐱᖕ, ᐊᖓᔪᖄᕆᔭᐅᓕᖅᑐᖅ, ᐊᒻᒪᓗ ᐃᖃᓇᐃᔭᖅᑎᓄᑦ ᐱᓇᓱᐊᒐᕆᔭᐅᔪᓕᒫᓂ ᐊᐅᓚᑦᓯᔨᒋᔭᖅ, 
ᐋᓕᒃᔅ ᔅᑕᐱᖕ, ᐊᖓᔪᖄᕈᓚᐅᖅᑐᖅ ᐊᕐᕌᒍᓪᓗᐊᑕᕐᒥ ᓯᕗᓪᓕᕐᒥᒃ ᐱᒋᐊᓚᐅᖅᑐᓂ ᓯᑎᐱᕆ 2024-
ᒥᒃ.ᑲᔪᓯᓯᒪᑦᓯᐊᖅᑐᖅ ᐊᓯᔾᔩᕙᓪᓕᐊᓂᕐᒥᒃ ᑎᒥᖁᑎᑦᑎᓐᓂᒃ ᐃᓱᒪᒋᔭᐅᕙᓐᓂᖏᓐᓂᒃ 
ᑕᐅᑐᒐᕆᔭᐅᔭᕆᐊᓕᓐᓂ ᐱᓗᐊᖅᑐᒥᒃ ᐱᔾᔪᑎᓕᓐᓂᒃ ᐃᕿᐊᖑᐃᔭᕆᐊᖃᕐᓂᕐᒧᑦ ᕿᑲᕆᐊᕐᓂᕐᒧᓪᓗᓐᓂᑦ 
ᐊᑐᖅᑕᐅᖃᑕᕐᓂᖏᓐᓂᒃ ᐊᐅᓛᕈᑏᑦ ᐊᓯᖏᓐᓂᒃ “ᐳᓚᕋᑦᑐᓕᕆᑐᐃᓐᓇᐅᔪᓐᓇᐃᑦᑐᒥᒃ” ᐊᑐᖅᑕᐅᕙᑦᑐᓂᓕ 
ᓇᓂᓕᒫᖅ ᓄᓇᕐᔪᐊᕐᒥ ᑕᒪᓐᓇ ᑐᑭᖃ. ᐳᓚᕋᑦᑐᓕᕆᓂᖅ ᑐᑭᖃᕐᒪᑦ ᐃᖃᓇᐃᔭᕐᓂᕐᒧᑦ ᐊᐅᓛᖃᑕᕐᓂᖅ, 
ᑲᑎᒪᔭᖅᑐᕐᓂᕐᒧᓪᓗᓐᓃᑦ, ᐊᐅᓛᕐᓂᕐᒧᑦ ᒐᕙᒪᒃᑯᑦ ᐱᔨᑦᓯᕋᐅᑎᖏᑦ ᐱᔾᔪᑕᐅᓂᖏᓐᓄᑦ, ᐊᐅᓛᖃᑕᕐᓂᕐᒧᓪᓗ 
ᐱᖃᑎᐊᓗᒋᔭᐅᔪᓂᒃ, ᐃᓚᒥᓂᒡᓗ ᑕᑯᒋᐊᕐᓂᕐᒧᑦ, ᓄᓇᒥᓄᓪᓗ ᑲᓇᑕᒥ ᐊᐅᓛᕆᐊᖃᕐᓂᕐᒧᑦ, 
ᐃᕿᐊᖑᐃᔭᐅᑎᒋᓗᒍ ᐊᐅᓛᕈᓐᓇᕐᒧᑦ, ᑕᑯᓚᐅᖅᓯᒪᖏᑕᒥᓂᒃ ᑕᑯᔭᖅᑐᕈᒪᓂᕐᒧᓪᓗᓐᓃᑦ, 
ᐋᓐᓂᐊᕐᕕᓕᐊᕐᓂᕐᒧᓪᓗᓐᓂᑦ, ᐃᓕᓐᓂᐊᖅᑐᓕᕆᓂᕐᒧᓗᓐᓃᑦ, ᐱᖑᐊᕆᐊᖅᑐᕐᓂᕐᒧᓪᓗ, ᐊᓯᑲᓐᓂᖏᓐᓂᓗ 
ᐊᒥᓱᓂᑦ. ᒫᓐᓇᐅᓕᖅᑐᖅ ᑭᒡᒐᖅᑐᐃᑦᓯᐊᕐᓂᖅᓴᐅᕙᓕᖅᑐᒍᑦ “ᐊᐅᓛᕈᑎᓕᕆᓂᕐᒥᒃ” ᐱᔪᓂᒃ 
ᐃᓚᓕᐅᑎᓯᒪᔪᓄᑦ ᐅᕙᑦᑎᓐᓄᑦ ᑕᒪᒃᑭᑦᓯᐊᕐᓂᖅᓴᐅᓕᖅᓱᑎᒃ ᐊᖑᒪᒋᐊᕐᓂᖅ ᐃᓄᐃᑦ ᐃᑲᔪᖅᑕᐅᔪᒪᓂᖏᓐᓂ 
ᐱᖁᑎᖏᓪᓗ ᑎᑭᓴᖅᑕᐅᕙᓐᓂᖏᓐᓄᑦ, ᐊᐅᓛᕐᓂᖏᓐᓂ ᑕᒪᐅᖓ ᓄᓇᕗᒻᒥ, ᑕᒫᖓᓗᑦ, ᑕᒫᓂᓗ 
ᓄᓇᕗᒻᒥ. 
 
ᒫᓐᓇᓵᖑᓯᒪᔪᖅ ᐊᓯᔾᔨᖅᑕᐅᓯᒪᓂᖏᑦ ᐋᕿᐅᒪᓂᖏᓐᓂ ᒐᕙᒪᒃᑯᑦ ᐱᑕᖃᖕᕆᐊᖃᕈᑕᐅᓕᖅᐳᑦ 
ᐃᖃᓇᐃᔭᖃᑎᖃᕆᐊᖃᓕᕐᓂᖅ ᒪᕐᕈᖕᓂᒃ ᒐᕙᒪᒃᑯᑦ ᐃᖃᓇᐃᔭᕐᕕᖏᓐᓂ: ᓄᓇᓕᓐᓂ ᐱᔨᑦᓯᕋᐃᔨᖏᓐᓂᒃ 
ᒐᕙᒪᒃᑯᑦ ᐊᒻᒪᓗ ᐃᖃᓇᐃᔭᕐᕕᖓᓂᒃ ᐊᐅᓛᕈᑎᓕᕆᔨᒃᑯᑦ ᐊᒻᒪᓗ  ᐱᖁᑎᕐᔪᐊᒃᓴᓕᕆᔨᒃᑯᑦ. ᐱᐅᔪᓂᒃ 
ᐱᓕᖃᑎᖃᑦᓯᐊᓲᖑᕗᑦ ᑕᒪᒃᑮᓐᓂᒃ ᑖᒃᑯᓂᖓ. ᐱᓇᓱᓕᕆᕗᒍᑦ ᐱᓕᕆᖃᑎᖃᖅᐸᓪᓕᐊᓂᖅ 
ᐅᔾᔨᖅᑐᑦᓯᐊᕆᐊᖃᕐᓂᕐᒧᑦ ᐅᓂᒃᑳᕈᑕᐅᑦᓯᐊᖃᑕᕆᐊᖃᕐᓂᖏᓐᓂ ᑖᒃᑯᐊ ᒪᕐᕉᒃ ᐃᖃᓇᐃᔭᕐᕖᑦ, 
ᐊᖑᒪᔭᐅᑦᓯᐊᕆᐊᖃᕐᓂᖏᓐᓄᑦ ᐃᑲᔪᖅᑕᐅᔭᕆᐊᖃᕐᓂᖏᑦ ᐅᕙᑎᓐᓂ ᐃᓚᓕᐅᑎᓯᒪᔪᑦ, 
ᖃᐅᔨᓴᖅᑕᐅᓱᖑᓂᖏᓄᓗ ᐱᓇᓱᐊᖅᑎᐅᓂᑦᑎᓐᓂᒃ ᐱᓕᕆᔪᓐᓇᑦᓯᐊᕐᓂᕗᑦ ᓴᕿᐅᒪᑎᑦᑎᓗᑎᒃ ᐱᐅᔫᓂᒃ 
ᐱᔨᑦᓯᕋᖅᑕᐅᑦᓯᐊᕈᓐᓇᕐᓂᖏᓐᓂ ᐊᑭᓕᖅᑐᐃᕙᓐᓂᖏᓐᓄᑦ ᑕᒪᒃᑯᓂᖓ ᒐᕙᒪᒃᑯᑦ. ᕿᓂᖅᐸᓪᓕᐊᓕᕐᒥᔪᒍᑦ 

ᐊᑐᓕᖅᑎᑦᓯᕙᓪᓕᐊᔪᒪᓂᖅ ᐊᑐᓕᕐᓗᑕᓗ ᐆᒃᑐᕋᐅᑎᑦᓯᐊᕙᐅᓂᖅᓴᓂ ᖃᐅᔨᓴᕈᑕᐅᔪᓐᓇᖅᑐᓂᒃ 
ᐊᑑᑎᖃᕈᓐᓇᕐᓂᖏᓐᓂᒃ ᑐᓴᐅᒪᔭᐅᑦᓯᐊᕈᓐᓇᕐᓂᖏᓐᓂ ᓄᓇᕗᒻᒥ ᑎᑭᑕᕐᕕᐅᖃᑕᕈᓐᓇᕐᓂᖏᑦ, 
ᐃᑲᔫᑕᐅᖁᓪᓗᒋᑦ ᐱᕈᖅᐸᓪᓕᐊᔾᔪᑕᐅᔪᓐᓇᕐᓂᖅ ᐱᓇᓱᐊᖅᑕᑦᑎᓐᓄᑦ ᐃᓚᓕᐅᑎᓯᓴᒪᔪᓄᑦ ᐅᕙᑦᑎᓐᓂᒃ 
ᐊᒻᒪᓗ ᐱᔪᓐᓇᐅᑎᖃᕈᑎᒋᔪᓐᓇᖅᑕᖏᓐᓂᒃ ᓚᐃᓴᓐᓯᒃᑯᑦ ᒪᓕᒐᓪᓗᑐᕆᔭᐅᔪᓪᓗ 
ᒪᓕᑦᑕᐅᑦᓯᐊᕆᐊᖃᕐᓂᖏᓐᓄᑦ, ᑲᒪᒋᔭᐅᕙᓪᓗᑎᒃ ᑕᒪᐃᓐᓂᒃ ᐊᔾᔨᒌᑦᑐᐃᓐᓇᐅᑎᑦᑎᕙᓐᓂᒃᑯᑦ ᐊᒻᒪᓗ 
ᓇᓕᖃᒌᑦᑐᐃᓇᐅᑎᑕᐅᕙᓐᓂᖏᓐᓂᓗ ᑕᐃᒫᑦᓴᐃᓐᓇᖅ ᑭᓇᒃᑰᒑᓗᐊᕈᑎᒃ, ᑐᑭᓯᐅᒪᑦᓯᐊᒃᑲᓐᓂᑲᕐᓗᒋᓪᓗ 
ᖃᓄᖅ ᐃᓂᓪᓚᖓᐃᔭᐅᕙᒌᕆᐊᖃᕐᓂᖏᑦ ᐊᐅᓪᓛᕈᓐᓇᑦᓯᐊᕐᓂᐊᕐᒪᑕ, ᑕᒪᑯᐊᓗ ᐊᓯᑲᓂᖏᓐᓂ 
ᐃᓚᖃᕆᓗᑎᒃ. 

 
ᐱᕕᑦᓴᖃᓕᕈᕗᑦᑕᐅᖅ ᐃᓕᑕᕆᔭᐅᖁᔭᐃᑦ ᖁᔭᓕᔭᐅᖁᔭᐃᓪᓗ ᐊᓯᔾᔨᖅᐸᓪᓕᐊᓂᖏᓐᓂ 
ᐊᖑᒪᑦᓯᐊᖃᑕᐃᓐᓇᓄᑦ ᐱᕙᓪᓕᐊᓂᖏᓐᓂᒃ ᓄᑖᓄᑦ ᐊᓯᖏᓐᓄᑦ ᐊᒻᒪᓗ ᐱᕚᓪᓕᕈᑕᐅᑲᓂᕈᓐᓇᕐᓂᖏᓐᓄᑦ 
ᖃᓄᐃᓕᐅᖅᑎᐅᔪᓐᓇᕐᓂᖏᓐᓂ ᐊᐅᓛᕐᕕᒋᕙᒃᑭᑦ ᓄᓇᕗᒃᑯᑦ.  ᖁᔭᓕᓚᕗᑦ ᐃᖃᓇᐃᔭᑏᑦ 
ᓯᕗᓕᖅᑎᖃᕐᓂᖏᓐᓂᓗ ᐊᖓᔪᖄᖓᓂᒃ, ᐱᓇᓱᐊᒐᕆᔭᐅᔪᓕᒫᓄᓪᓗ ᑐᑭᒧᐊᒃᑎᒋᔭᐅᓂᖓᓂ ᐋᓕᒃᔅ 
ᓯᑕᐱᖕ: 

- ᓄᐊᕇᓐ ᓇᒡᒍᐃᑉ − ᐃᖃᓇᐃᔭᖅᑎᓄᑦ ᑐᑭᒧᐊᒃᑎᒋᔭᐅᔪᖅ − ᐊᐅᓚᑕᐅᕙᓪᓕᐊᓂᖏᓐᓂ 
- ᑳᓕᓐ ᐋᓗᓘ − ᑐᑭᒧᐊᒃᑎᖓᑦ ᐃᓚᓕᐅᑎᓯᒪᔪᓕᕆᓂᕐᒧᑦ ᐃᓚᐅᑎᑦᓯᕙᓐᓂᐊᕐᒧᓪᓗ 
- ᑯᕇᔅᑏᓐ ᐴᕉᑦᕼᐋᒻ − ᑐᑭᒧᐊᒃᑎᖓᑦ ᓂᐅᕐᕈᑎᑦᓴᓕᕆᓂᕐᒧᑦ ᐃᑲᔪᖅᓯᐅᓂᕐᒧᑦ ᖃᐅᑕᒫᓯᐅᑏᓄᓪᓗ 

ᐃᖃᓇᐃᔭᕐᕕᓕᕆᓂᕐᒧᑦ 
 

ᖁᓕᑦᓯᐊᑐᒍᑦ ᑕᒪᐃᓐᓂᒃ ᐱᒻᒪᕆᐅᔪᓂᒃ ᑮᓇᐅᔭᑦᓴᓂᑦᓯᕙᑦᑐᓂᒃ, ᐃᑲᔪᖅᓱᐃᔨᐅᕙᓚᐅᖅᑐᓂᓗ 2024-ᒥ; 
ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᕐᕕᖓᑦ ᓄᓇᓕᓐᓂ ᐱᔨᑦᓯᕋᐃᔨᐅᓂᕐᒧᑦ, ᑳᓐᓄᐊᑯᓪᓗ ᓇᒻᒥᓂᓕᓐᓂ 
ᐃᑲᔪᖅᑎᐅᕙᑦᑐᖅ ᐱᓇᓱᐊᒐᖃᖅᑐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ.  

 
ᐊᓯᖏᓐᓂ ᐊᒡᒋᖅᑐᓂ ᐊᕐᕋᒎᓂᐊᓕᕐᒥᔪᓂ, ᑲᑎᒪᔨᕗᑦ, ᐊᐅᓚᑦᑎᔩᓪᓗ ᑲᑎᒪᔨᖏᑦ, ᐃᖃᓇᐃᔭᖅᑏᓪᓗ 
ᑕᐅᑐᒐᖃᓗᐊᕐᓂᐊᓕᖅᑐᑦ ᐊᒥᓱᖏᑦᑐᓂᒃ ᐱᒻᒪᕆᐅᔪᓂᒃ ᖃᓄᐃᓕᐅᕈᑎᑦᓴᓂᒃ ᐱᒋᐊᖅᑎᑕᐅᔪᓇᖅᑐᓂᒃ: 

- ᐅᖓᕙᕆᐊᖅᑕᐅᓂᖏᓐᓂ ᐱᔨᑦᓯᕋᐅᑏᓐ ᐊᑐᐃᓐᓇᐅᔪᓐᓇᕐᓂᖏᖅ ᐅᕙᑦᑎᓐᓄᑦ ᐃᓚᓕᐅᑎᓯᒪᔪᓄᓐ   
ᐃᑲᔫᑕᐅᓗᑎᒃ ᐱᕈᑲᓂᕈᓐᓇᕐᓂᖏᓐᓄᑦ, ᐊᒻᒪᓗ ᐱᖃᑕᕈᓐᓇᕐᓂᕐᒧᑦ ᑎᒍᓯᖃᑕᕈᓐᓇᕐᓂᑦᑎᓐᓂᒃ 
ᐊᑭᑐᔫᑎᓂᒃ ᐊᑐᒐᒃᓴᓂᒃ ᑮᓇᐅᔭᓂᒃ ᐊᒻᒪᓗ ᐊᑭᓕᒃᓴᓂᒍᓐᓇᐅᑎᑦᑎᓐᓂᒃ 
ᐊᖏᒡᓕᒋᐊᓪᓕᐊᑎᑦᓯᓂᕐᒧᑦ ᑐᕌᖓᔪᓂᒃ ᐊᒻᒪᓗ ᖃᓄᖅᑑᕈᑕᐅᖁᓪᓗᒋᑦ ᐱᒻᒪᕆᐅᔪᑦ 
ᐃᓱᒪᓘᑕᐅᕙᑦᑐᑦ ᐊᒃᑐᐃᓂᖃᖅᑐᑦ ᓇᖕᒥᓂᓕᖕᓂᒃ ᐱᓇᓱᐊᕐᕕᓕᓐᓂᒃ ᐊᒻᒪᓗ 
ᐊᐅᓚᑦᑎᕙᓐᓂᖏᓐᓂᒃ.  

- ᓴᕿᑎᑦᓯᕐᓂ ᐊᑐᕐᓂᐊᖅᑐᒥᒃ “ᐊᑕᐅᓯᕐᒦᑐᐃᓐᓇᐅᔪᓐᓇᖅᑐᓂᒃ ᑲᒪᒋᔭᐅᔭᕆᐊᓕᑦ” 
ᐊᑕᐅᓯᕐᒦᑦᑐᐃᓐᓇᐅᓗᑎᒃ ᐳᓚᕋᑦᑐᓕᕆᔨᐅᕙᓐᓂᖏᑦ, ᐅᒥᐊᕐᔪᒃᑯᑦ ᐃᓄᖕᓂᒃ ᐃᑭᒪᕕᐅᕙᑦᑐᑦ 
ᐳᓚᕋᑦᑎᓂᒃ, ᐊᓯᖏᓐᓂᓗ ᐱᓇᓱᐊᓲᒐᖃᖅᑐᓂᒃ ᐊᔪᕐᓇᖏᓐᓂᖅᓴᓂᒃ ᑲᒪᔨᐅᔪᓐᓇᕐᓂᖅ 
ᑐᑭᓕᐅᖃᑕᕈᓐᓇᕐᓂᖏᓐᓂᓗ “ᐱᔪᓐᓇᐅᑎᖃᕈᑎᒥᓂᒃ” ᑕᑯᓂᐊᕈᓐᓇᕐᓂᖏᓐᓂ 
ᑎᑭᓯᒪᔪᓐᓇᕐᓂᖏᓐᓄᓗᓐᓃᑦ ᐊᔾᔨᒋᖏᑦᑑᑎᐅᔪᓂ ᐊᕕᒃᑐᖅᓯᒪᓂᖏᓐᓂ, ᓄᓇᖏᓐᓂᓗ. 
ᐊᐅᓛᕈᑎᓕᕆᔨᕗᑦ ᓇᓗᓇᐃᔭᐃᖃᑕᓯᒪᔪᑦ ᓄᓇᕗᒻᒥ ᐱᔭᕆᑐᐊᓂᖅᐹᑦᓯᐊᖑᔪᓂᒃ 
ᒪᓕᒐᖃᖅᑎᑕᐅᓂᖏᓐᓂ ᓄᓇᕐᔪᐊᓕᒫᒥ ᐱᔪᓐᓇᐅᑕᐅᔪᓐᓇᕐᓂᕐᒥᒃ ᑎᑭᕝᕕᐅᖃᑕᕈᓐᓇᕐᓂᖅ, 
ᐱᔾᔪᑕᐅᓗᐊᒃᑲᓐᓂᕋᑦᑕᖅᑐᓂᒃ ᐊᑭᕋᖅᑑᕈᑕᐅᓕᕋᑕᕐᓂᕐᒧᑦ ᐊᒻᒪᓗ ᐊᒃᓱᕉᑕᐅᓗᐊᑲᓂᕈᓐᓇᕐᓂᕐᒧᑦ 
ᑐᑭᓯᐅᒪᖃᑕᐅᑎᔪᓐᓇᕐᓂᕐᒧᑦ.  ᐃᒃᐱᓐᓂᐊᖔᕆᐊᖃᕋᓗᐊᖅᑎᓪᓗᒋᑦ ᑲᑐᔾᔨᖃᑎᒌᒍᒪᑦᓯᐊᕐᓂᕐᒥᒃ 
ᑐᑭᓕᐅᖃᑕᐅᔪᓐᓇᕐᓂᖏᓐᓂᓗ ᑎᑭᐅᑎᓂᐊᕐᒪᑕ ᐱᐅᓂᖅᐹᓄᒃ ᖃᓄᖅᓲᕈᑎᑦᓴᓂᒃ ᓄᓇᓕᓐᓄᑦ, 
ᓄᓇᒥᐅᑕᑐᖃᖏᓐᓄᑦ, ᐳᓚᕋᑦᑎᓄᑦ, ᖃᐅᔨᓴᖅᑎᓄᑦ, ᐃᓄᓐᓄᑦ, ᐊᓯᖏᓐᓄᓪᓗ 

ᑐᕌᖓᑦᓯᐊᑲᓂᕈᓐᓇᖅᑐᓂᑦ.   
- ᐊᔭᐅᕈᑕᐅᓂᖏᑦ ᐱᑕᖃᕐᓂᖅᓴᐅᖁᔨᓂᖅ ᐊᒻᒪᓗ ᐱᐅᓂᖅᓴᓂᒃ ᖃᖓᑕᓲᓕᕆᓂᕐᒧᑦ 

ᐅᒥᐊᕐᔪᐊᓕᕆᓂᕐᒧᓗ ᐱᖁᑎᕐᔪᐊᖃᑦᓯᐊᕆᐊᖃᕐᓂᖅ – ᖃᕆᑕᐅᔭᒃᑰᖓᓂᖅᓴᐅᕙᓕᖅᑐᓂᒃ, 
ᓴᕐᕈᑎᒃᓴᖃᑦᓯᑎᐊᕐᓂᕐᒥᒃ ᐊᒻᒪᓗ ᒪᓕᒐᕆᔭᐅᔪᑦ ᐊᓯᔾᔨᖅᑕᐅᓯᒪᓂᖏᓐᓄᑦ ᖃᖓᑕᓲᓕᕆᕙᓐᓂᕐᒥᒃ, 
ᐱᒻᒪᕆᐅᕗᖅ ᓄᓇᕗᒻᒥᐅᑦ ᕿᓚᒥᐊᓗᒃ ᓴᓇᔭᐅᑎᑦᓯᔭᕆᐊᖃᕐᓂᖏᓐᓂᒃ ᕿᑯᒃᑎᑕᐅᓯᒪᔪᓂᒃ ᐊᒻᒪᓗ 
ᐱᖁᑎᑦᓯᐊᕐᓂᖅᓴᐅᔪᓂᒃ ᑕᒪᐃᓐᓂᒃ ᒥᑦᑕᕐᕕᐅᔪᓐᓇᖅᑐᓂᒃ ᖃᓄᐃᑲᓗᐊᖅᑎᓪᓗᒋᑦ ᓯᓚᖓ ᑕᖄᓂ. 
ᑕᒪᒃᑯᐊᑕᐅᖅ ᑐᑭᓕᐅᕈᑕᐅᔪᓐᓇᕐᒪᑕ ᐊᖏᒡᓕᒋᐊᑕᐅᓕᕈᑎᒃ ᐅᓇᑕᖅᑐᒃᓴᖃᕐᓂᐊᕐᑐᑦ ᑕᒫᓂᓕ. 
ᑕᐃᒫᑦᓴᐃᓐᓇᖅᑕᐅᖅ, ᐱᑕᖃᕆᐊᖃᕆᕗᑦ ᑐᓚᒃᑕᕐᕕᖕᓄᑦ ᐱᖁᑎᕐᔪᐊᒃᓴᐃᑦ ᐊᒻᒪᓗ ᐱᔨᑦᓯᕋᐅᑎᑦᓴᐃᑦ 
ᐊᒥᓱᓂᖏᓐᓂ ᐃᑭᒪᖃᑕᐅᕙᓕᖅᑐᖅ ᐅᓯᔭᐅᕙᓕᖅᑐᓪᓗ ᐃᒪᒃᑰᖃᑕᕐᓂᖏᑦ, 
ᑕᐅᕘᓈᖃᑦᑕᕐᓂᖏᓪᓗ ᑕᕆᐅᒃᑯᑦ ᐅᐊᓕᓂᕐᒥᒃ ᕿᑭᖅᑖᓗᖕᒧᑦ ᐃᑳᕐᕕᒃᑯᑦ ᐊᖅᑯᓯᕆᐊᒃᑯᑦ, 
ᐊᒥᓲᓂᖅᓵᓘᕙᓕᕐᓂᖏᓐᓂ. ᑕᐃᒪᐃᑕᕆᐊᖃᕐᒪᑕ ᐱᐅᓂᓴᐅᖁᔨᓂᕐᒧᑐᐃᓐᓇᐅᖏᑦᑐᖅ 
ᐅᒥᐊᕐᔪᐊᕐᓂᒃ ᐊᐅᓚᑦᑎᕙᓐᓂᖏᓐᓂᒃ ᐃᒪᖁᑎᑦᑎᓐᓂᒃ ᑭᓯᐊᓂᓕᑕᐅᖅ ᕿᓚᒥᐅᓂᖅᓴᖅ 
ᑐᐊᕕᕐᓇᖅᑐᖃᓕᕋᖓᑦ ᐃᑲᔪᖅᑕᐅᑕᑲᐅᑎᒋᔪᓐᓇᖁᓪᓗᒋᑦ ᒪᓕᒡᓗᑎᒃ ᒪᓕᒐᕆᔭᐅᔭᕆᐊᓖᑦ 
ᑕᒪᒃᑯᓂᖓ ᐱᔾᔪᑎᖃᖅᑐᓂᒃ ᐊᑐᕐᓗᑎᒃ, ᐊᐅᓚᑕᐅᔪᓐᓇᕐᓂᖏᓐᓂᓗ ᐊᐅᓛᕉᑏᑦ ᐊᒻᒪᓗ 
ᑐᓚᒃᑕᕐᕕᐅᕙᖕᓂᖏᑦ, ᐅᖅᓴᒡᕕᐅᔪᓐᓇᕐᓂᖏᓪᓗ, ᐱᖁᑎᖃᑦᓯᐊᕆᐊᖃᕐᓂᖏᓐᓂᒃ, ᐊᓯᖏᓐᓂᒡᓗ. 

- ᓄᓇᕐᔪᐊᕐᒥ ᖃᖓᑕᓲᑦ ᐊᑐᖅᑕᐅᕙᓐᓂᖏᑦ ᐱᔨᑦᓯᕋᐃᓂᕐᒥᒃ ᓄᓇᕗᒻᒥ – 
ᕼᐊᓇᓚᒐᓴᖏᓃᓲᖑᕗᓪᓕ ᐊᑭᓕᖅᑕᐅᓪᓗᑎᒃ ᖃᖓᑕᓲᑦ ᐊᑐᖅᑕᐅᕙᓐᓂᖏᑦ ᓄᓇᕗᒻᒥ ᖃᐅᑕᒪᖅ, 
ᑲᓇᑕᐅᑉ ᓯᓚᑖᓅᖓᐅᔪᑦ, ᔪᐊᕆᑉᒧᑦ, ᑕᒪᐅᖓᐅᕙᑦᑐᓪᓗ ᑖᐅᕙᖓᑦ ᐊᓯᖏᓄᓪᓗᑦ 
ᑎᑭᕝᕕᐅᓂᐊᖅᑐᓄᓐ. ᐅᖓᑖᓂ 25-ᖑᓚᐅᖅᓯᒪᔪᓂ ᐊᕐᕌᒍᓂ, ᐅᐊᐃᑦᕼᐅᐊᓯᒥᐅᑦ, ᔪᑳᓐᒥ 
ᐊᕕᑦᑐᖅᓯᒪᓂᖓᓂ ᐱᓇᓱᓕᓚᐅᖅᐳᑦ ᔪᐊᕇᑉᒥᐅᑕᐃᑦ ᖃᖓᑕᓲᖅᑎᖏᓐᓂᒃ ᐊᑐᖅᑕᐅᖁᔨᓂᖅ 
ᓄᓇᒥᓂ ᐅᐊᐃᑦᕼᐅᐊᓯᒥ ᖃᖓᓲᕆᔭᐅᔪᓐᓇᕐᓂᖅ ᐊᒻᒪᓗ ᑕᐃᒃᑯᐊ ᑕᐃᔭᐅᔪᑦ ᖃᖓᑕᓲᓖ 
ᓗᕝᑖᓐᓴᒥᒃ ᐱᒋᐊᖅᑎᑦᓯᓚᐅᖅᓯᒪᔪᑦ ᐃᑭᒪᕕᐅᖃᑕᕐᓂᐊᖅᑐᓂᒃ ᐊᒻᒪᓗ ᑎᑭᓴᖅᑕᐅᖃᑕᕈᓐᓇᖅᑐᓂᒃ 
(ᑦᓵᑕᓂᒃ) ᑕᐃᑯᖓ ᓄᓇᖓᓄᑦ ᔪᐊᕆᑉᒥᖔᖅᑐᓂ. ᑕᐃᒪᑦᓴᐃᓇᑲᓴᐅᒃᑕᐅᖅ ᐱᕕᑦᓴᖃᕆᕗᒍᑦ 
ᐱᒋᐊᖅᑎᑦᓯᔪᓐᓇᕐᓂᖅ ᐊᑕᐅᓯᕐᒥᒡᓗᓐᓃᑦ ᓇᖕᒥᓂᒃ ᐱᔨᑦᓯᕋᐃᓕᕈᓐᓇᖅᑐᓂᒃ ᑕᒪᐅᖓ ᑕᐅᕙᖓᓪᓗ 
ᔪᐊᕆᑉᒥ. ᐅᓪᓗᒥᒧᑦ ᑎᑭᓪᓗᒍ, ᑲᔪᓯᓯᒪᑦᓯᐊᖅᐳᑦ ᐃᓚᖓᑦ ᐊᑕᐅᓯᖅ ᖃᖓᑕᓱᖅᑎᐅᓕᕈᓐᓇᖅᑐᑦ 
ᐊᑯᓂᖓᓂ ᐃᖃᓗᐃᑦ, ᐊᓯᖏᓐᓂᓗ ᐅᑭᐅᖅᑕᖅᑐᖅᐸᓯᒻᒥᐅᑕᐅᔪᓂ ᓄᓇᓕᒡᔪᐊᕐᓂᒃ − ᐊᑯᑭᑐᐃᑦ 
ᑲᓛᖡᑦ ᓄᓇᖓᓂᒃ ᐊᒻᒪᓗ ᑕᐅᕗᖓ ᑎᑭᐅᑎᔪᓐᓇᖅᑐᓂᒃ ᐊᐃᔅᓚᓐᒧᑦ. 

- ᒐᕙᒪᒃᑯᑦ ᐅᓂᒃᑳᑦᓯᐊᖃᑕᕆᐊᖃᕐᓂᖏᖅ ᐊᐅᓛᕈᑎᓕᕆᔩᑦ ᐱᓇᓱᐊᖅᑎᐅᕙᓐᓂᖏᓐᓄᑦ - 
ᑐᓴᕐᕕᐅᑦᓯᐊᕐᓂᖅᓴᐅᑲᓂᕆᐊᖃᕐᓂᕗᑦ ᐊᐅᓛᕈᑎᓕᕆᓂᕐᒥᒃ ᐱᓇᓱᐊᖅᑎᐅᓂᑦᑎᓐᓂ ᐊᒻᒪᓗ 
ᐅᓂᒃᑳᖅᑕᐅᑦᓯᐊᖃᑕᕐᓗᑎᒃ ᐱᔾᔪᑎᖃᖅᑐᓂᒃ ᐱᒻᒪᕆᐅᔪᓂᒃ ᐊᑭᓕᖅᑐᐃᕙᓂᓕᖏᓐᓂᒃ 
ᑲᔾᔭᓇᖅᑐᖅᓯᐅᑎᐅᕙᑦᑐᓂᒃ ᐊᐅᓛᕐᕕᑦᓴᓂᑦ, ᑕᐃᑰᓇ ᐊᑐᕐᓗᑎᒃ ᐊᐅᓚᕐᕕᒋᒍᒃᑯᑦ ᓄᓇᕗᒻᒥ 
ᑲᒪᔨᐅᕙᓐᓂᖏᓐᓂᒃ ᓄᓇᕗᒻᒧᐊᖁᔨᕙᓐᓂᖏᓐᓂᒃ. ᐱᓕᕆᖃᑎᒋᓂᐊᖅᑕᕗᑦ ᑕᐃᒃᑯᐊ 
ᓄᓇᕗᒻᒧᐊᖁᔨᕙᖕᓂᖏᑦ ᐊᖅᑯᑎᒋᓗᒋᑦ, ᐊᖏᒡᓕᒋᐊᖅᑕᐅᖁᓗᒋᑦ ᖃᓄᐃᓕᐅᕈᓐᓇᕐᓂᖏᑦ 
ᐊᓯᖏᓐᓂᒃᑕᐅᖅ ᐱᔾᔪᑎᖃᖅᑐᓂᒃ ᐊᐅᓛᕈᑎᓕᕆᓂᕐᒥᒃ ᐱᓇᓱᐊᒋᔭᐅᖃᑕᐅᕙᒻᒥᔪᓂᒃ.  

- ᐱᓇᓱᓪᓚᕆᓕᖅᑐᒍᑦ ᒐᕙᒪᒃᑯᓐᓂᒃ ᐅᑎᖅᑎᑕᐅᕙᓪᓕᐊᖃᑦᑕᖁᓪᓗᒋᑦ ᑮᓇᐅᔭᐃᖅᑕᐅᓯᒪᖃᑕᓂᖅᐳᑦ 
ᑐᕌᖓᓂᐊᖅᑐᓂᒃ ᐊᐅᓛᕈᑎᓕᕆᓂᕐᒧᑦ ᐱᓇᓱᐊᖅᑐᓕᕆᔨᐅᖃᑕᐅᕙᑦᑐᓄᑦ.  ᑐᒃᓯᕋᖅᓯᒪᓕᖅᑐᒍᑦ 
ᐊᖏᒡᓕᒋᐊᖅᑕᐅᖁᔨᓯᒪᓂᖅ ᑮᓇᐅᔭᒃᓴᓂᒃᑕᐅᕙᓐᓂᑎᓐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐅᕙᑎᓐᓂ ᐊᐅᓛᕕᒋᒍᒃ 
ᓄᓇᕗᑦ ᐱᓕᕆᐊᕆᕙᑦᑕᑎᓐᓂᒃ, ᑕᒫᓃᓐᓂᖏᓐᓂᒃ $1 ᒥᓕᔭᓐᓂᒃ (ᑕᐃᒪᐃᖏᓇᓕᖅᑐᓂᒃ 7−ᖑᓕᖅᑐᓂ 
ᐊᕐᕌᒍᓂᒃ), ᐊᖏᓕᒋᐊᖅᑕᐅᖁᓪᓗᒋᑦ ᑕᒪᐅᖓ $1.3 ᒥᓕᔭᓐᓄᑦ ᑕᒫᓂ ᐊᕐᕌᓂᐊᖅᑐᒥ 2026/27− 
ᑮᓇᐅᔭᓕᕆᕕᓂᕐᒧᑦ ᐊᕐᕌᒍᒥ. ᑕᒪᓐᓇ ᐊᖏᔪᑲᓪᓚᒻᒪᕆᐅᓇᔭᖅᑐᖅ ᐃᓚᒋᐊᖅᑕᐅᓂᖓᑦ ᑭᓯᐊᓂᓗ 

ᓇᓗᓇᐃᒃᑯᑕᐅᕗᖅ ᖃᐅᔨᑎᑦᓯᒋᐊᕈᑕᐅᓪᓗᓂᓗᓐᓃᑦ ᐊᖏᔪᒥᒃ ᐱᕈᖅᓯᒪᓂᖓᓂ 
ᐱᓇᓱᐊᒐᕆᕙᑦᑕᑦᑕ, ᐊᒻᒪᓗ ᐊᖏᓕᕙᓪᓕᐊᑐᐃᓐᓇᖅᑐᒥᒃ ᐃᑲᔪᕐᓂᖃᕐᓂᖓᓂᒃ 
ᑮᓇᐅᔭᓕᐅᕐᕕᐅᕙᓂᖓᓄᑦ ᓄᓇᕗᖅ, ᐃᓱᒪᒋᓪᓗᒍ ᐋᑭᓕᐅᓯᐊᖅᑖᕈᑕᐅᓂᖅᓴᐅᕙᓂᖓᓄᑦ, 
ᐃᖃᓇᐃᔭᕐᑲᕐᓂᖅᓴᐅᓕᕐᓂᕐᒧᑦ, ᐊᒻᒪ ᑖᒃᓯᔭᖅᑕᐅᓂᖏᓐᓂᒃ 
ᑮᓇᐅᔭᓕᐅᕈᑕᐅᕙᓪᓕᐊᓂᖅᓴᐅᓂᖏᓐᓄᑦ.  ᐱᓇᓱᐊᖅᐸᑕᑎᓐᓂ ᐊᑭᓖᕙᑦᑐᒍᑦ ᑕᒫᓂ 7.6% 
ᐳᓴᓐᑎᓂᒃ ᓄᓇᕗᑦ ᒐᕙᒪᒃᑯᓐᓄᑦ ᑲᑎᖅᓱᖅᑕᐅᕙᑦᑐᓂᒃ ᑮᓇᐅᔭᖁᑎᖏᓐᓄᑦ ᐊᒻᒪᓗ ᑕᒫᓃᑦᑐᓂᒃ 6.5% 
ᐳᓴᓐᑎᖏᓃᑦᑐᓂᒃ ᓄᓇᕗᒻᒥ ᑕᒪᐃᓐᓂᒃ ᑲᑎᓪᓗᒋᑦ ᑮᓇᐅᔭᓕᐅᕐᓂᕆᕙᒃᑕᖏᓐᓂᒃ ᐊᕐᕌᒍᑕᒪᖅ.   

 
ᑐᖓᕕᐅᓂᖏᓐᓂ ᖃᓄᖅ ᓂᕈᐊᓚᖓᓂᖏᑦ ᐊᒻᒪᓗ ᐃᓱᒪᓕᐅᕈᑕᐅᓚᖓᓂᖏᑦ ᑲᑎᒪᔨᑎᓐᓄᑦ, ᑕᒪᓐᓇ 
ᑭᖑᓕᕆᓚᖓᕙᓪᓚᐃᒐᒃᑯ ᑲᑎᒪᔨᓂ ᐃᑦᓯᕙᐅᑕᕆᔭᐅᔪᓐᓇᕐᓂᖅ ᑕᐃᒪᐃᓂᖓᓄᑦ ᑕᒪᐃᓐᓂᓯᐊᖅ 
ᖁᔭᓕᓕᖅᐸᔅᓯ ᐃᑲᔪᖅᓱᐃᖃᑕᕐᓂᔅᓯᓐᓄᑦ ᐊᐅᓚᕐᕕᒋᒍᒃ ᓄᓇᕗᑦ, ᐊᒻᒪᓗ ᐱᔫᒥᓴᐃᕙᓐᓂᖅᓯ ᐃᓕᕋᓱᖏᓗᑕ 
ᓯᕗᒧᐊᒃᐸᓪᓕᐊᖁᔭᐅᓂᑦᑎᓐᓂᒃ, ᐋᕿᐅᒪᕙᓪᓕᐊᓕᕈᓐᓇᕐᓂᖏᓐᓄᑦ ᑐᓴᐅᒪᔭᐅᓕᕈᓐᓇᕐᓂᖏᓄᓪᓗ 
ᐊᖏᓂᖅᓴᓂᒃ ᖃᓄᐃᓕᐅᖅᑎᐅᓕᕈᓐᓇᓂᖅᑦᐳᑦ, ᑎᓕᔭᐅᓯᒪᓂᕗᓪᓗ ᖃᓄᐃᓕᐅᖁᔭᐅᖤᖅ 
ᐊᐅᓛᖅᑐᓕᕆᕙᓐᓂᕐᒥᒃ ᓄᓇᕗᒻᒥ! ᑲᔪᓯᑦᓯᐊᖁᓇᖅᐳᓯ ᑎᑭᐅᑎᔪᓐᓇᕐᓂᖅ ᓇᒻᒥᓂᖅ ᐃᓕᔅᓯ ᐊᑐᓂ 
ᐱᔭᑦᓴᕆᓯᒪᔭᑦᑎᓐᓂᒃ, ᑕᐅᑐᒐᕆᓯᒪᔭᔅᓯᓐᓂᓗ! 

 
ᐃᓚᒋᔭᓯ ᓄᓇᕗᒻᒥ ᐊᐅᓛᕈᑎᓕᕆᔨᐅᖃᑕᐅᔪᓂ ᐱᓇᐊᓱᕐᓂᕐᒥᒃ! 

 

ᐃᐊᑦ ᕉᒪᓈᐅᔅᑭ 
ᑲᑎᒪᔨᖏᓐᓂ ᐃᑦᓯᕙᐅᑕᖓ ᐊᐅᓛᕐᕕᒋᒍᒃ ᓄᓇᕗᒻᒥ

ᑐᓴᒐᑦᓴᓕᐊᖏᑦ ᐃᖃᓇᐃᔭᖅᑎᓄᑦ ᐊᖓᔪᖄᕐᒥᒃ ᐊᒻᒪᓗ 
ᐊᐅᓚᑦᓯᔨᐅᖃᑕᐅᓂᖏᓐᓄᑦ ᑐᑭᒧᐊᑦᑎᖓᓄᑦ. 

 
ᓯᕗᓪᓕᕋᔭᓐᓂ ᐊᕐᕌᒍᒥ ᐊᓂᒍᖅᑐᒥ, ᐊᖓᔪᖄᕆᔭᐅᓂᓐᓂ ᐊᒻᒪᓗ ᑕᒪᐃᓐᓄᑦ ᐊᐅᓚᑦᓯᔨᐅᑕᐅᔪᓄᑦ 
ᑐᑭᒧᐊᑦᑎᒋᔭᐅᓂᕋᓂ ᐊᐅᓛᕐᕕᒋᒍᒃ ᓄᓇᕗᒻᒥ ᐊᑐᓚᐅᖅᓯᒪᑕᓴᒃᑲᓂ ᐊᑐᖅᓯᒪᕗᖓ ᐃᓕᓐᓂᐊᓂᕐᒥᒃ, 
ᐱᕈᖅᐸᓪᓕᐊᓂᖓᓂᒃ ᐊᒻᒪᓗ ᐊᑕᖃᑕᐅᓂᕐᒥᒃ ᑕᒪᒃᑯᓄᖓ. ᓴᖏᔪᒻᒪᕆᒻᒥᒃ ᖁᔭᓕᔪᖓ ᐃᓚᓕᐅᑎᓯᒪᔪᓗᑦ 
ᐅᕙᑦᑎᓐᓄᑦ ᑐᖓᓇᖃᑕᐃᓐᓇᕐᓂᖏᓐᓄᑦ ᐅᕙᓐᓄᖅ. ᐅᖃᖃᑎᒌᕙᓐᓂᕗᑦ, ᑲᑐᔾᔨᖃᑎᒌᓲᖑᓂᕗᑦ, 
ᐊᔾᔨᒌᓐᓂᖏᓗᑦ ᐊᑦᓱᕈᑎᒋᔭᕗᖅ ᓴᖏᓂᖅᓴᓕᐅᖁᔨᓂᖅ ᓄᓇᕗᒻᒥ ᐊᐅᓛᖅᑐᓕᕆᔨᐅᓂᑦᑎᓐᓂᒃ ᑕᒪᐃᓐᓂᒃ 
ᐱᓇᓱᐃᓐᓇᕈᒥᓇᖅᐳᑦ ᐊᒻᒪᓗ ᐱᔫᒥᓴᐅᑕᐅᕙᒃᓱᑎᒃ. 

 
ᐊᑕᐅᑦᓯᑯᑦ, ᑎᑭᐅᑎᔪᓐᓇᖅᓯᓚᐅᖅᑐᒍᑦ ᐱᒻᒪᕆᐅᔪᓂᒃ ᐱᔭᕇᑦᓯᐊᕈᓐᓇᓚᐅᕐᓂᒃ ᐊᕐᕌᒍᓚᐅᖅᑐᒥ. 

 
ᐱᔭᕇᕈᑎᖃᓚᐅᖅᑐᒍᑦ ᑕᐃᒃᑯᓂᖓ 2024−ᒥ ᑮᓇᐅᔭᓕᐅᕈᑕᐅᔪᓐᓇᕐᓂᖏᓐᓂᒃ ᐊᒃᑐᖅᑕᐅᓯᒪᔪᓐᓇᖅᑐᓂᒃ 
ᑦᖃᐅᔨᓴᕈᑎᑦᑎᓂᒃ, ᑐᓴᒐᑦᓴᓕᐅᕈᑕᐅᓗᐊᓚᐅᖅᑐᓂᒃ ᐅᕙᒍᑦ ᐊᐅᓛᕈᑎᓕᕆᔨᐅᓂᕐᒥᒃ ᐱᓇᓱᐊᖅᑎᐅᓂᑦᑎᓐᓂᒃ 
ᖃᓄᖅ ᐃᓚᒋᔭᐅᕙᒻᒪᖔᑕ ᑮᓇᐅᔭᓕᐅᕈᑕᐅᕙᓪᓕᐊᔪᓐᓇᖅᑐᓂᒃ ᑕᒪᓂ ᓇᓂᑐᐃᓐᓇᖅ ᓄᓇᕗᒻᒥ. ᐅᑯᐊ 
ᐅᓂᒃᑳᓕᐊᑦ ᑐᓯᑎᑦᓯᒋᐊᕈᑕᐅᑲᓂᖅᐳᑦ ᐊᑐᑎᓕᐊᓘᓂᖏᓐᓂᒃ ᑕᒪᑦᑕ ᐱᓇᓱᐊᕋᑎᒌᑦᑎᐅᓂᑎᓐᓂ ᐊᒻᒪᓗ 
ᐱᓗᐊᖅᑐᒥᒃ ᑲᔪᓯᔪᒥᒃ ᐊᑭᓕᖅᑐᐃᖃᑕᐅᕙᓐᓂᑦᑎᓐᓂᒃ ᑕᒪᒃᑯᓂᖓ ᐊᐅᓛᕈᑎᑦᓴᓕᕆᓂᕐᒧᑦ ᑐᕌᖓᕙᑦᑐᓂᒃ. 

 
ᓴᖏᓂᖅᓴᐅᓕᕐᒥᔪᑦ ᐊᑑᑎᖃᕐᓂᖏᑦ ᐊᐅᓛᕐᕕᒋᒍᒃ ᓄᓇᕗᑦᑯᓐᓄᑦ ᐃᓚᓕᐅᑎᓯᒪᓂᖏᑦ. ᐃᓚᓕᐅᑎᓯᒪᔪᑦ 
ᓱᓕᒃᑲᓐᓂᖅ ᐱᖃᑕᐅᔪᓐᓇᖅᐳᑦ ᑎᒥᖁᑎᑦᑎᓐᓂ ᓇᓪᓕᐅᒃᑯᒫᒃᓴᓂᒃᑕᐅᖃᑕᕈᓐᓇᕐᓂᖅ ᐊᒻᒪᓗ 
ᑕᒪᒃᑯᓄᖓᐃᓐᓇᖅ ᐊᑭᑭᒡᓕᒋᐊᕈᑕᐅᖃᑕᕈᓇᖅᑐᓂᒃ ᖃᖓᑕᐅᑎᒃᓴᓄᑦ, ᑐᔪᕐᒥᕕᓐᓄᑦ, ᓄᓇᒃᑯᕈᑎᓂᒡᓗ 
ᐊᑐᖅᑐᐊᕈᓐᓇᕐᓂᕐᒧᑦ. ᐃᓚᓕᐅᑎᓯᒪᔪᑦ ᑎᑭᐅᑎᓯᒪᓕᖅᑐᑦ ᑕᐃᒪᖓᓂᒃ ᐊᒥᓲᓂᖅᐹᕆᔭᐅᔪᓂᒃ 151-
ᖏᓂᓕᖅᑐᓄᑦ, ᐃᓚᖃᖅᑐᓂᒃ ᐊᐅᓛᕉᔾᔨᕙᑦᑐᓂᒃ, ᑐᔪᕐᒥᕕᓕᓐᓂᒃ, ᖃᖓᑕᓲᓕᕆᔨᓪᓚᕆᓐᓂᒃ, 
ᐅᒥᐊᕐᔪᐊᒃᑯᑦ ᐊᐅᓛᕈᔾᔨᓂᒃ, ᐊᒻᒪᓗ ᐊᓯᖏᓐᓂᒃ ᐊᒥᓱᓂᒃ ᐊᔾᔨᒌᖏᑑᑎᐅᔪᓂᒃ ᐊᐅᓛᕈᑎᓕᕆᓂᕐᒧᑦ 
ᐱᔨᑦᓯᕋᐃᔨᐅᖃᑕᐅᕙᑦᑐᓂᒃ. 

 
ᐊᒥᓱᕈᕆᐊᖅᑕᐅᓂᖏᑦ ᐃᓄᐃᑦ ᐃᓚᒋᔭᐅᔪᓐᓇᕐᓂᖏᑦ ᑲᑎᒪᔨᑎᓐᓄᑦ ᓱᓕ ᐱᒻᒪᕆᐅᑎᑕᐅᕗᖅ. 
ᐅᐱᓐᓇᖅᑐᖅ ᑐᓴᖅᑎᑦᓯᔪᓐᓇᕐᓂᖅ 7−ᖑᓕᕐᒪᓴ ᐃᓄᐃᑦ ᑲᑎᒪᔩᖅ ᓇᓗᓇᐃᔭᐃᔨᐅᕙᓕᖅᑐᑦ 
ᑎᒥᖁᑎᑦᑎᓐᓂᒃ, ᖃᓄᕐᓗ ᑲᔪᓯᔪᓐᓇᕐᒪᖔᑕ ᓯᕗᓂᑦᓴᓂᑦᑎᓐᓄᑦ ᐊᐅᓛᕈᑎᓕᕆᔨᐅᓂᕐᒧᑦ. 

 
ᑕᒫᓂ ᐊᕐᕌᒍᒥ, ᐊᐅᓛᕐᕕᒋᒍᒃ ᓄᓇᕗᑦ ᐃᓚᐅᓚᐅᖅᑐᖅ ᓇᖕᒥᓂᖃᖃᑕᐅᔪᓂᒃ ᐊᐅᓛᖅᑎᑕᐅᓗᑎᒃ 
ᑲᑐᔾᔨᖃᑎᒌᖏᓐᓄᖅ ᐅᑭᐅᖅᑕᖅᑐᒥ ᐊᐅᓛᕉᔾᔨᒃᑯᑦ, ᐱᓕᕆᓚᐅᖅᑐᓂᒃ ᓴᖏᓂᖅᓴᓂᒃ 
ᐃᓚᒌᓕᕈᓐᓇᕐᓂᖏᓐᓂ ᐅᒥᐊᕐᔪᐊᓖᑦ ᐳᓚᕋᑦᑎᓂᒃ ᐅᓯᕙᒃᑐᓂᒃ ᓄᓇᓕᖕᓂᓗ ᓄᓇᕗᒻᒥ 
ᐃᓕᖅᑯᓯᑐᖃᕐᒥᓂᒃ ᐊᑐᕈᓐᓇᕐᓂᖏᓐᓄᑦ ᐱᐅᔫᑎᐅᓂᖅᓴᓂᒃ ᐊᐅᓛᕈᔾᔭᐅᖃᑕᕈᓐᓇᖁᓪᓗᒋᑦ ᐊᒻᒪᓗ 
ᑮᓇᐅᔭᓕᐅᕈᑕᐅᓂᖅᓴᐅᔪᓐᓇᖁᓪᓗᒋᑦ ᑕᒪᒃᑯᐊ ᓄᓇᕗᒻᒥᐅᓄᑦ. 

 
ᐃᖃᓇᐃᔭᖅᑎᒐᓴᒃᐳᑕᐅᖅ ᑲᑐᔾᔨᖃᑎᒋᓕᖅᑐᑦ ᐊᕕᒃᑐᖅᓯᒪᓂᖏᓐᓂ ᐊᔪᕈᓐᓃᖅᓴᐃᔪᓐᓇᕐᓂᖏᓐᓂᒃ 

ᓇᓂᑐᐃᓐᓇᖅ ᓄᓇᕗᒻᒥ, ᓂᕆᐅᒃᓱᑕᓗ ᓴᕿᑎᑦᑎᕙᓪᓕᐊᔪᒪᓂᖅ ᐊᔪᕈᓂᖅᓴᖅᑕᐅᓯᒪᑦᑎᐊᖅᑐᓂᒃ 
ᐱᕙᓪᓕᐊᑎᑦᑎᔪᓐᓇᕐᓂᖅ ᓄᓇᔅᓯᓐᓄᑦ. ᐊᒻᒪᑕᐅᖅ, ᓄᑖᕈᕆᐊᖅᑕᐅᓚᐅᖅᑐᑦ ᐱᖓᓱᓄᑦ− ᐊᕐᕌᒍᓄᑦ 
ᑐᑭᓯᐅᒪᖃᑕᐅᑎᓂᕐᒧᑦ ᐊᖏᕈᑏᑦ ᐳᓚᕋᑦᑐᓕᕆᔨᒃᑯᓐᓂᒃ ᑲᓇᑕᒥ ᐱᔪᓐᓇᖅᑎᑦᑎᓕᖅᓱᑎᒃ ᐅᕙᑦᑎᓐᓂᒃ 
ᐊᑐᐃᓐᓇᐅᑎᑦᑎᔪᓐᓇᕐᓂᖅ ᖃᕆᑕᐅᔭᒃᑯᑦ ᐊᔪᕈᓐᓂᖅᓴᐃᔪᓐᓇᕐᓂᕐᒥᒃ ᓇᖕᒥᓂᖅ ᑕᐃᑰᓇ ᐊᑐᕐᓗᑎᒃ E-
Merit−ᖑᓂᕋᖅᑕᐅᔪᓂᒃ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕕᒃᑎᓐᓂᒃ, ᐃᑲᔫᖅᓱᐃᒃᑲᓂᕈᑕᐅᓂᐊᖅᑐᓂᒃ 
ᐊᑐᐃᓐᓇᐅᔪᓐᓇᕐᓂᖏᓐᓄᑦ ᐃᓄᐃᑦ ᐃᖃᓇᐃᔭᕐᕈᓐᓇᖅᓯᕙᓪᓕᐊᓂᕐᒧᑦ, ᐊᔪᕈᓃᖅᓴᐃᓂᕐᒧᓪᓗ 
ᐱᕙᓪᓕᐊᔪᓕᕆᓂᕐᒥᒃ. 

 
ᐅᐱᒍᓱᓐᓇᖅᑐᖅ ᐱᔨᑦᓯᕋᐃᔪᓐᓇᕐᓂᖅᑦ ᐃᓕᔅᓯᓐᓂᒃ ᐊᖓᔪᖄᕆᔭᐅᓗᖓ ᐊᒻᒪᓗ ᐊᐅᓚᑦᓯᔨᐅᖃᑕᐅᔪᓄᑦ 
ᑐᑭᒧᐊᒃᑎᒋᔭᐅᓪᓗ ᐃᖃᓇᐃᔭᖅᑎᓂ, ᖁᕕᐊᓱᒃᓱᖓᓗ ᓂᕆᐅᖕᓂᖃᕐᓂᖅ ᓯᕗᓂᓴᑎᓐᓂᒃ. ᑲᑐᔾᔨᖃᑎᒌᒡᓗᑕ, 
ᓴᕿᐅᒪᑎᑦᑎᕙᓪᓕᐊᖏᓐᓇᕈᓐᓇᖅᑐᒍᖅ ᐱᐅᔫᓂᖓᓂᒃ, ᐃᓕᖅᑯᓯᑐᖃᑦᑎᓐᓂᒃ ᐊᒻᒪᓗ ᑐᖓᓴᐃᔪᓐᓇᕐᓂᕐᒥᒃ 
ᓄᓇᕗᒻᒥᒃ ᓄᓇᕐᔪᐊᕐᒧᑦ. 

 
ᓯᕗᒧᑦ ᑲᔪᓯᖃᑎᒌᒡᓗᑕ ᐱᐅᔪᐊᓘᓂᐊᕐᒥᔪᒧᑦ ᐊᕐᕌᒍᓂᐊᖅᑐᒧᑦ! 

 

 
ᐋᓕᒃᔅ ᓯᑕᐱᖕᒥ 
ᐊᖓᔪᖄᖓᑦ ᐊᐅᓚᑦᓯᔨᐅᖃᑕᐅᔪᓄᓪᓗ ᑐᑭᒧᐊᒃᑎᖓᑦ 

ᑐᓴᒐᑦᓴᓪᓗᐊᑕᐃ 2024-25−ᒥᒃ  

 
ᐃᖃᓇᐃᔭᖅᑎᐅᖃᑎᕗᑦ 

 
 ᓴᖏᔪᑦᓯᐊᕙᓐᓂᒃ ᐃᖃᓇᐃᔭᖃᑎᒌᑐᓂᒃ ᐱᓕᕆᔨᖃᕈᓐᓇᕐᓂᖅ ᑕᒫᓂ ᐊᑐᕐᓂᖓᓂ ᐊᕐᕌᒍᒥ.  ᓯᑎᐱᕆ 2024−ᒥ, 
ᐱᒋᐊᖅᑎᑦᓯᓚᐅᖅᑐᒍᑦ ᓄᑖᓂᒃ 2024-ᒥ ᓯᕗᓕᖅᑎᐅᓂᐊᓕᖅᑐᓂᒃ ᑐᓴᒐᑦᓴᓕᐅᓚᐅᕐᓂᖅ 

 

ᑐᑭᒧᐊᒃᑎᖓᑦ ᓂᐅᕐᕈᑎᑦᓴᓕᕆᓂᕐᒃᒧᑦ ᐃᑲᔪᖅᑎᐅᓂᖅ                            ᑐᑭᒧᐊᒃᑎᖓᑦ ᐃᓚᓕᐅᑎᓯᒪᔪᓕᕆᓂᖅ ᐃᓚᐅᑎᑦᑎᓂᕐᒧᓪᓗ 
ᖃᐅᑕᒫᖅᓯᐅᑎᓂᒡᓗ ᐃᖃᓇᐃᕐᕕᓕᕆᓂᖅ                                                                          ᑳᓕᓐ ᐋᓗᓘ 
ᑯᕆᔅᑏᓐ ᐳᕉᑦᕼᐊᒻ 

 
                                  ᐊᐅᓚᑦᑎᔨᖓᑦ ᐃᖃᓇᐃᔭᖅᑎᖏᓐᓄᑦ ᐊᐅᓚᑦᑕᐅᕙᓪᓕᐊᔪᓄᑦ 
                                                  ᓄᐊᕇᓐ ᓇᒋᑉ 

 
 

ᐃᓄᐃᑦ ᐃᖃᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᖏᑦ 
 

ᐊᐅᓛᕐᕕᒋᒍᒃ ᓄᓇᕗᑦ ᓯᕗᓪᓕᐅᑎᑦᑎᕙᒃᑐᖅ ᐃᖃᓇᐃᔭᖅᑎᒃᓴᖅᓯᐅᕐᓂᕐᒥᒃ ᐃᓄᓐᓂᒃ ᐊᔪᖏᓐᓂᖃᖅᑐᓂᒃ 
ᐃᖃᓇᐃᔮᕆᔭᐅᔭᕆᐊᓕᖏᓐᓂᒃ. ᑕᒪᓐᓇ ᐊᑐᐊᒐᖅ ᐊᑐᖅᑕᐅᕙᑦᑐᖅ ᑕᒪᐃᓐᓂ ᐃᖃᓇᐃᔮᓕᒫᓂᒃ ᐃᓗᐊᓂ 
ᑎᒥᖁᑎᖓᑕ. ᐊᒻᒪᑕᐅᖅ, ᐃᓄᐃᑦ ᓂᐱᖃᕐᓂᖅᓴᐅᓕᖅᑐᑦ ᐊᐅᓚᑦᓯᔨᐅᖃᑕᐅᓂᖏᓐᓂ, ᑕᐃᒪᐃᓂᖓᓄᓪᓗ 
ᐊᒥᓱᓂᖅᓴᐅᖁᔨᒋᕗᒍᑦ ᐃᓄᖕᓂᒃ ᐊᔪᖏᑦᑐᓂᒃ ᐃᖃᓇᐃᔭᖅᑎᑦᑎᓐᓂᒃ.  

 
ᐃᓄᐃᑦ ᐅᖃᐅᓯᖏᓐᓄᑦ ᐸᕐᓇᐅᑎᑦ 
ᐊᐅᓛᕐᕕᒋᒍᒃ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᐸᓇᐅᑎᖃᖅᐳᑦ ᐊᖏᕈᑕᐅᓯᒪᔪᒥᒃ ᐅᖃᐅᓯᓕᕆᓂᕐᒧᑦ 
ᑲᒥᓯᓇᒧᑦ. ᑖᒃᑯᐊ ᐸᕐᓇᐅᑎᑦ ᐱᔪᓐᓇᐅᑕᐅᕗᑦ ᐱᓂᐊᕐᓂᑦᑎᓐᓂᒃ ᑕᐃᒪᖓᑦ ᐱᐅᓯᑎᑦᑎᒋᐊᑲᓂᕈᒪᓂᖅ 
ᑐᑭᓴᐅᒪᖃᑕᐅᑎᔪᓐᓇᕐᓂᑦᑎᓐᓂᒃ ᐃᓄᐃᑦ ᐅᖃᐅᓯᐊᒍᑦ.

ᑲᑎᒪᔨᕗᑦ 

 
ᑲᑎᒪᔨᐅᓂᕐᒥᒃ ᐃᓱᓕᑦᑎᔪᑦ 

 
ᐊᖏᔪᒥᒃ ᖁᔭᓕᕗᒍᑦ ᒪᕐᕉᖕᓂᒃ ᑲᑎᒪᔨᐅᕌᓂᖕᓂᐊᓕᖅᑑᖕᓄᑦ. 
ᖁᔭᓐᓇᒦᒃ ᑳᕈᓪ ᒍᐸᐃ (ᐊᐅᓚᕈᖅᑐᓕᕆᔨᒃᑯᓐᓂᒃ 
ᓂᐅᕐᕈᑎᓴᖃᕐᓂᖏᓐᓄᑦ ᑭᒡᒐᖅᑐᐃᔨᖓᑦ) ᐊᒻᒪᓗ ᔨᐊᓯ ᑰᑦᑎᖅ 
ᓴᓇᐅᒐᓕᕆᔨᖓᓄᑦ ᑭᒡᒐᖅᑐᐃᔨᖓᑦ), ᐊᒥᓱᓂᒃ ᐊᕐᕌᒍᓂᒃ 
ᐱᔨᑦᓯᕋᐃᔨᐅᓂᔅᓯᓐᓂᒃ ᐊᐅᓛᕐᕕᒋᒍᒃ ᓄᓇᕗᑦ. 
ᓇᓗᓇᐃᔭᐃᖃᑕᖅᑕᓯᓐᓂᒃ ᐊᒻᒪᓗ ᑐᓴᕐᕕᐅᖃᑦᑕᕐᓂᔅᓯᓐᓄᑦ 
ᐊᖏᔪᒻᒪᕆᖕᒥᒃ ᐊᑑᑎᖃᑦᓯᐊᖅᓯᒪᔪᑦ ᑎᒥᖁᑎᑦᑎᓐᓄᖅ. 

 
ᓯᕗᒧᑦ ᐃᓕᔅᓯᓐᓂᒃ ᐱᓕᕆᖃᑎᖃᕈᒪᓂᐊᕐᒥᔪᒍᑦ ᐃᑲᔪᕐᓂᖃᕐᔪᐊᕐᓂᔅᓯᓄᑦ ᐃᓚᒋᔭᐅᓂᔅᓯᓐᓂᒃ! 

 
ᒫᓐᓇᐅᔪᖅ 

 
ᖁᕕᐊᓇᕆᕗᖅ ᑐᖓᓱᒃᑎᑦᓯᔪᓐᓇᕐᓂᖅ ᐱᖓᓲᔪᖅᑐᓂᑦ ᓄᑖᓂᒃ ᑲᑎᒪᔨᓂᒃ ᑕᒫᓂ ᐊᑐᕐᓂᖓᓂᑦ ᐊᕐᕌᒍᒥ, 
ᐊᒻᒪᓗ ᐊᒥᓱᓂᖅᓴᐅᓂᖏᓐᓄᑦ ᐃᓄᐃᑦ ᑲᑎᒪᔨᐅᖃᑕᐅᔪᓂ ᐊᐅᓚᑦᑎᓯᔨᓂ. 16−ᖑᔪᓂ ᑲᑎᒪᕕᐅᔪᓂ, 
7−ᖑᓕᖅᑐᑦ ᐃᓄᓐᓄᑦ ᐃᓐᓄᒃᑕᐅᓯᒪᔪᑦ (ᓯᑕᒪᐃᑦ 4 ᓂᕈᐊᕈᓐᓇᖅᓱᑎᒃ. 

 

ᑭᒡᒐᖅᑐᐃᔨᖏᖅ 
 

ᐃᐊᑦ ᕉᒪᓈᐅᔅᑭ, ᐃᑦᓯᕙᐅᑕᖅ 
ᑐᔪᒥᕕᓕᕆᔨᖏᓐᓂ 
ᐊᖓᔪᖄᖓᑦ, ᓄᓇᔅᑕᑯᑦ ᐱᖁᑎᖏᓐᓂ, ᕗᕉᐱᓴᓐᐃᑯᑦ 
ᑐᔪᕐᒥᕕᖓᓂᒃ 

 
ᓯᑏᕙᓐ ᓴᓕᕙᓐ (ᓄᑖᖅ) ᐃᑦᓯᕙᐅᑕᐅᑉ 
ᑐᒡᓕᖓ 
ᓂᐅᕐᕈᑎᑦᓴᓕᕆᔨᐅᔪᖅ 
ᐊᐅᓛᕉᑎᑦᓴᓕᕆᓂᕐᒧᑦ ᑭᒡᖓᖅᑐᐃᔨᖓᑦ  
ᕿᑭᖅᑕᓂ ᑯᐊᐳᕇᓴᒃᑯᑦ ᑲᒻᐸᓂᒐᓴᖏᓐᓂ 

 
ᐋᓕᓴᓐ ᓚᓂᒃᔅ, ᑎᑎᕋᖅᑎ ᐊᒻᒪᓗ ᑮᓇᐅᔭᓕᕆᔨ 
ᑭᕙᓪᓕᕐᒥ ᐊᐅᓛᖅᑐᓕᕆᓂᕐᒧᑦ ᑭᒡᒐᖅᑐᐃᔨᖓᑦ 
ᐃᓐᔅ ᓄᐊᑦᑯᑦ, ᐊᖓᔪᖃᖓᑦ ᑐᖓᓴᐃᕙᓐᓂᕐᒧᑦ 
ᐱᔨᑦᓯᕋᐅᑎᖏᓐᓂᒃ 
ᐅᑭᐅᖅᑕᖅᑐᒥ ᑯᐊᐸᒃᑯᑦ ᓕᒥᑎᑦᑯᑦ

ᓂᕈᐊᕈᓐᓇᖅᑐᑦ ᑲᑎᒪᔨᖏᑦ 
 

ᐱᑕ ᒑᕋᐱᒃ 
ᐅᒥᐊᕐᔪᐊᓕᕆᓂᕐᒧᑦ ᑭᒡᒐᖅᑐᐃᔨᖓᑦ 
ᑐᑭᒧᐊᒃᑎᖓᑦ ᓯᓚᑎᖓᓂᒃ 
ᐱᓕᕆᖃᑎᖃᓕᕈᓐᓇᕐᓂᖅ 
ᑯᐊᒃᑯᑦ ᐊᐅᓛᕈᔾᔨᔩᑦ 
 
 
 
ᓯᐊᔭ ᒪᒃᓂᐅ−ᓚᓐᑐᕆ 
ᕿᑭᖅᑕᓂ ᐊᐅᓛᕈᑎᓕᕆᓂᕐᒧᑦ ᑭᒡᒐᖅᑐᐃᔨᖓ 
ᐅᒃᑐᓲᖅ ᓇᒧᖓᐅᔪᓐᓇᕐᓂᕐᒥᒃ ᓇᓗᓇᐃᔭᐃᔨᐅᔪᖅ 
ᑕᕐᕆᔭᐅᓯᐅᖅᑎᐅᓗᓂᓗ 
ᓄᐊᑦᐅᐃᓐᑯᑦ ᐊᐅᓛᕈᔾᔨᕙᓐᓂᖏᓐᓂ 
 
 
 
ᓯᓐᑎᔭ ᐄᓂ 
ᕿᑎᖅᒥᐅᓂ ᐊᐅᓛᕈᑎᓕᕆᓂᕐᒧᖅ ᑭᒡᒐᖅᑐᐃᔨᖓᑦ 
ᑐᑭᒧᐊᒃᑎᖓ, ᐃᓪᓗ ᑎᒥᖁᑎᖓᓂ 
ᐱᒋᐊᖅᑎᑦᓯᒪᔪᖅ ᓄᓇᕚᑉᑯᓐᓂᒃ 
 
 
 
 
ᑎᐅᕆᒃ ᐃᓚᐃᔭᔅ 
ᕿᑎᖅᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑭᒡᒐᖅᑐᐃᔨᖓᑦ 
ᓇᖕᒥᓂᕆᔭᐅᔪᓇᖅᑐᓂᒃ ᐱᕙᓪᓕᐊᔪᓕᕆᔨᖓᖅ 
ᕿᑎᖅᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
 
 
 
 
ᓰᓚ ᕙᓕᐅᕆᑎ 
ᓄᓇᓕᑐᖃᐃᑦ ᐳᓚᕋᑦᑐᓕᕆᔨᖏᑦ ᑲᑐᔾᔨᖃᑎᒌᖏᑦ ᑲᓇᑕᒥ 
ᐱᒋᐊᖅᑎᑦᓯᓚᐅᖅᑐᖅ  
ᓯᔾᔭᒃᑯᑦ 

ᑏᕕᑦ ᓂᖏᐅᖓᓐ 
ᐊᖑᓇᓱᓐᓂᕐᒧᑦ/ᐃᖃᓪᓗᒃᓯᐅᓂᕐᒧᓪᓗ 
ᑭᒡᒐᖅᑐᐃᔨᖓᑦ 
ᐱᒋᐊᖅᑎᑦᑎᓯᒪᔪᖅ 
ᑭᕙᓪᓕᕐᒥ ᐅᓯᔩᑦ ᐊᒻᒪᓗ ᐊᐅᓛᕉᔾᔨᕙᒃᑐᑦ 
ᑲᒻᐸᓂᖓᓂᒃ 
 
 
ᒪᕐᑎᓐ ᑎᐅᐹᓐᑦ 
ᐊᓃᖅᑐᓂᒃ ᓇᒧᖓᐅᔪᓐᓇᕐᓂᕐᒧᑦ 
ᑭᒡᒐᖅᑐᐃᔨᖓᑦ  
ᐊᖓᔪᖄᕐᒧᑦ ᑐᒡᓕᕆᔭᖅ ᐊᐅᓚᑦᑎᓂᕐᒧᑦ 
ᐊᒻᒪᓗ ᐊᖓᔪᖄᖓᑦ 
ᓇᓗᓇᐃᔭᐃᔨᐅᕙᓐᓂᕐᒧᑦ 
ᐃᓄᒃᐸᒃ ᐊᐅᓛᕈᔾᔨᕙᑦᑐᑦ ᑎᒥᖁᑎᖓᓂ  

 
ᑎᐅᕋ ᐃᐅᓪᑐ−ᔭᖕ 
ᐊᐅᓚᕈᑎᓕᕆᓂᕐᒧᑦ ᑭᒡᒐᖅᑐᐃᔨᖓᑦ 
ᐊᖓᔪᖄᑉ ᑐᒡᓕᕆᔭᖓᑦ 
ᓇᖕᒥᓂᖃᕐᓂᕐᒥᒃ ᐱᕙᓪᓕᐊᑎᑦᓯᓂᖅ 
ᑳᓪᒥᐅᒃᑯᑦ 

 
 
 
ᑎᒻ ᐳᕋᐅᓐ 
ᓄᓇᕗᑦ ᑐᓐᖓᕕᒃᑯᑦ ᑭᒡᒐᖅᑐᐃᔨᖓᖅ 
ᑐᑭᒧᐊᒃᑎᒧᑦ ᐃᑲᔪᖅᑎᐅᔪᖅ ᐊᑐᐊᒐᓕᕆᓂᕐᒧᑦ 
ᓄᓇᕗᑦ ᑐᓐᖓᕕᒃᑯᑦ 

 
 
 
 
ᒍᕋᑎ ᖃᑯᖅᑎᓐᓂᖅ (ᓄᑖᖅ) 
ᓴᓇᐅᒐᓕᐊᕆᔭᐅᔪᓂᒃ ᑭᒡᒐᖅᑐᐃᔨᖓᑦ 
ᓇᖕᒥᓂᓕᕆᓂᕐᒧᑦ ᐅᖃᐅᔾᔨᒋᐊᖅᑎ, 
ᐃᓕᖅᑯᓯᑐᖃᓕᕆᓂᕐᒧᑦ ᐱᓇᓱᐊᒐᖃᖅᑐᓂᒃ 
ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᐃᑦ

 

ᐃᓄᖃᖏᑦᑐᑦ 
 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑭᒡᒐᖅᑐᐃᔨ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑭᒡᒐᖅᑐᐃᔨᖏᓐᓂᒃ ᑭᒡᒐᖅᑐᐃᔨ 

ᓂᕈᐊᓲᖑᖏᑦᑐᑦ ᑲᑎᒪᔨᖏᑦ 
 
 
 

ᓕᐊᓇ ᐃᐅᓪᔅᐅᐋᑦ (ᓄᑖᖅ) 
ᒥᕐᖑᐃᖅᓯᕐᕕᓕᕆᔨᒃᑯᖅ 
ᑲᓇᑕᒥ ᑎᒥᖁᑎᖓᑦ 
ᓄᓇᕗᒻᒥ ᐊᐅᓪᓚᖅᓯᒪᕙᒃᑐᓂ 
ᒥᕐᖑᐃᖅᓯᕐᕕᓐᓂ/ᓄᓇᒦᓐᓂᖏᓐᓂ 
ᐊᖓᔪᖃᖓᑦ II 

 
ᓗᐃᓴ ᐹᕐ (ᓄᑕᖅ) 
ᓄᓇᕗᑦ ᒐᕙᒪᒃᑯᑦ 
ᐊᕙᑎᓕᕆᔨᒃᑯᑦ, ᓄᓇᕗᒻᒥ ᒥᕐᖑᐃᖅᓯᕐᕕᓕᕆᔨᒃᑯᑦ ᐊᓐᓂᕐᓇᖅᑑᓂᓗ 
ᐃᓂᖃᕐᕕᐅᔪᓂ 
ᐳᓚᕋᑦᑐᓕᕆᓂᕐᒧᑦ ᐃᑲᔪᖅᑎᐅᖃᑕᖅ 

 

 
ᑐᕆᐊᕗ ᕋᐃᑦ (ᓄᑖᖅ) 
ᓄᓇᕗᑦ ᒐᕙᒪᒃᑯᑦ 
ᐃᖃᓇᐃᔭᕐᕕᖓᑦ ᓄᓇᓕᓐᓂ ᐱᔨᑦᓯᕋᐃᓂᕐᒧ 
ᑐᑭᒧᐊᒃᑎᒋᔭᐅᑲᐃᓐᓇᖅᑐᖅ, ᐳᓚᕋᑦᑐᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᐱᓇᓱᐊᒐᖃᖅᑐ

ᐃᓚᓕᐅᑎᓯᒪᔪᑦ ᐅᕙᑎᓄᑦ 

ᐃᓚᓕᐅᑎᓯᒪᔪᑦ 

ᐃᓚᓕᐅᑎᓯᒪᔪᑦ ᐊᒥᓱᕈᕆᐊᖅᓯᒪᓕᖅᑐᑦ ᑕᒫᓂ ᐊᖏᓂᓕᒻᒥ 6% ᐳᓴᓐᑎᓂᒃ ᑕᒪᓃᓕᖅᑐᓂ 151 
(74−ᖑᓪᓗᑎᒃ ᐃᓄᓐᓄᑦ ᓇᖕᒥᓂᖃᖅᑐᑦ) ᑲᔪᓯᕙᓪᓕᐊᔾᔪᑕᐅᔪᓂᒃ ᓯᕗᒧᐊᑦᓯᐊᕐᓂᖅ 
ᐱᕈᖅᐸᓪᓕᐊᖏᓐᓇᕐᓂᖏᓐᓂ ᒫᓐᓇᓵᖑᓕᖅᑐᖅ ᐊᕐᕌᒍᓂ. ᑕᐃᒪᐃᓂᖏᓐᓄ, ᐃᓚᓕᐅᑎᓯᒪᔪᓂ 
ᑮᓇᐅᔭᓕᐅᕈᑕᐅᓂᖏᑦ ᐱᕈᓚᐅᕆᕗᑦ ᑕᒫᓂ 2% ᐳᓴᓐᑎᓕᓐᓂᒃ ᑎᑭᓪᓗᒍ $82,383−ᓄᑦ. 

ᐃᓚᓕᐅᑎᕙᓪᓕᐊᓂᖏᑦ ᐊᕐᕌᒍᒐᓴᓐᓂᒃ 

 ᐃᓄᐃᑦ   ᐅᑭᐅᖅᑕᖅᑐᒥ   ᖃᓗᓈᓂᒃ   ᓄᓇᕐᔪᐊᕐᒥᒃ 

 
ᖃᐅᔨᒋᐊᑦᑎᐊᑲᓂᕈᓐᓇᖅᑐᑎᑦ ᐅᕙᑎᓐᓂ ᐊᐅᓛᕐᕕᒋᒍᒃ ᓄᓇᕗᒻᒥ ᐃᓚᓕᐅᑎᓯᒪᓂᖏᑦ ᐅᕙᖓᑦ 
ᑐᕌᕈᑎᖓᓂᒃ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕕᖓᓂ https://travelnunavut.ca/become-a-
member ᐅᕝᕙᓗᓐᓃᑦ ᐅᕙᑦᑎᓐᓄᑦ ᑎᑎᕋᕐᓗᓯ ᐅᕗᖓ ᑐᕌᕈᑎᓕᒻᒧᑦ ᑎᑎᖃᖅᑖᕐᕕᒃᑯᑦ ᖃᕆᑕᐅᔭᒃᑯᑦ 
members@travelnunavut.ca. 

ᐃᓚᓕᐅᑎᓯᒪᔪᑦ 2024-25 
 
 
 
 
 
 
 
 
 
 
 

 

https://travelnunavut.ca/become-a-member
https://travelnunavut.ca/become-a-member
mailto:members@travelnunavut.ca.

ᓄᑖᓂᒃ ᐃᓚᓕᐅᑎᓯᒪᔪᓄᑦ ᐃᑲᔪᓯᐊᒃᓴᐃᑦ 

ᓴᓂᐊᓂ ᑕᐃᒪᖓᑦ ᐃᓚᓕᐅᑎᓯᒪᔪᓄᑦ ᐃᑲᔫᐊᒃᓴᕆᔭᐅᕙᑦᑐᓂ, ᑕᒫᓂ ᐊᕐᕌᒍᒥ ᐃᓚᒋᐅᖅᑕᐅᓯᒪᓕᕆᓄᑦ ᒪᑯᐊ:  

 GreenShield−ᑯᑦᑎᒍᑦ ᓇᓪᓕᐅᒃᑯᒫᒃᓴᓂᒃᑕᐅᓯᒪᔪᑦ 

 
 ᕼᐃᐅᓪᑕᓐ ᒐᐅᑎᓐᑯᑦ ᑐᔪᕐᒥᕕᖓᑦ, ᐋᑐᕚᒥ, ᐊᑭᑭᓐᓂᖃᕈᓐᓇᖅᑐᓂᒃ ᐃᒫᑎᒋ $179/ᐅᓐᓄᑕᒪᖅ 

 
ᓂᐅᕐᕈᑎᑦᓴᓕᕆᓂᕐᒧᑦ ᐃᑲᔫᖅᑕᐅᔾᔪᑎᑦ ᐱᓕᕆᐊᖏᓐᓄᑦ 

 ᖁᕕᐊᓇᖅᑐᖅ ᑕᑯᔪᓐᓇᕐᓂᖅ ᐃᓚᓕᐅᑎᕙᓪᓕᐊᓂᖏᑦ ᐃᖕᒥᓂᒃ ᓇᖕᒥᓂᕆᔭᒥᓂᒃ 
ᑐᓴᐅᒪᔭᐅᑎᑦᑎᕙᓪᓕᐊᑕᓕᕐᓂᖏᓐᓂᒃ ᓂᐅᕐᕈᑎᑦᓴᖃᕐᓂᖏᓐᓂᒃ. ᑕᒫᓂ ᐊᕐᕌᒍᒥ, ᑐᓂᓯᓚᐅᖅᑐᒍᑦ 
$22,000−ᖏᓃᑦᑐᓂᒃ 24-ᖑᔪᓂ ᐃᓚᓕᐅᑎᓯᒪᔪᑦ ᐃᒻᒥᓂᒃ ᐃᑲᔪᖅᓱᐃᖃᑦᑕᖅᓯᒪᔪᓂᒃ ᐃᖃᓇᐃᔭᕐᕕᖓᓐᓂ 
ᓂᐅᕕᕐᕕᐅᖃᑕᕈᓐᓇᕐᓂᖏᓐᓂᒃ ᐱᒋᐊᖅᑎᑕᐅᓯᒪᓕᖅᑐᓂᒃ! ᐊᒥᓱᕈᖅᐸᓪᓕᐊᓂᖏᓐᓂ ᐅᕙᑦᑎᓐᓄᒃ 
ᐃᓚᓕᐅᑎᓯᒪᔪᑦ, ᑖᒃᑯᐊ ᐃᑲᔫᑎᑦᓴᓂᒃᑕᐅᔪᓐᓇᕐᓂᖏᑦ ᐱᕈᖅᑎᑕᐅᑲᓂᕐᓂᐊᖅᑐᑦ ᐱᔫᒥᓴᐅᑕᐅᒃᑲᓂᖁᓪᓗᒋᑦ 
ᐃᓚᓕᐅᑎᑲᓐᓂᕈᓐᓇᕐᓂᖏᓐᓂᒃ ᑐᓴᐅᒪᔭᐅᑎᐊᑲᓂᕈᓐᓇᕐᓂᐊᕐᒪᑕ ᓂᐅᕕᕐᕕᐅᖃᑕᕈᓐᓇᕐᓂᖏᓐᓂᒃ.  

 

 

 
 

 

 

ᐃᓄᐃᑦ 

ᐅᑭᐅᖅᑕᖅᑐᒥᐅᓂ 

 ᐊᑲᐅᔪᖅ ᐊᔾᔨᓕᐅᕆᔪᓐᓇᕐᓂᖅ  

ᐅᖄᓚᐅᑎᕋᓛᕋ ᐊᑐᕐᓗᒍ, ᐱᓯᒪᖏᑕᕌᖓᒃᑯᑦ 
ᐊᔾᔨᓕᐅᕈᑎᓪᓚᕆᒐ. 

 
ᐊᔪᕈᓐᓂᖅᓴᐃᓂᖅ 
ᑕᒫᓂ ᐊᕐᕌᒍᒥᑦᒃ ᐱᖓᓱᐃᖅᑕᖅᑐᓂᒃ ᐊᔪᕈᓐᓃᖅᓴᐃᓚᐅᖅᑐᒍᑦ ᑕᒫᓂ 3−ᓂᒃ ᐃᓚᓕᐅᑎᓯᒪᔪᓂᑦ. 

 ᓯᕗᕙᓯᓐᓂᖅᓴᐅᔪᓂᒃ ᐆᒪᔪᓕᕆᓂᕐᒥᒃ ᐱᓂᕐᓗᒃᑐᖃᕐᓂᕐᒧᑦ ᓯᕗᓪᓕᖅᓯᐅᑎᓂᒃ ᐃᑲᔫᑕᐅᕙᑦᑐᑦ ᑕᒡᕙᑲᐅᑎᒋ 
 ᐃᓄᓐᓂᒃ ᑐᓴᐅᒪᖃᑕᐅᑎᓕᕆᓂᖅ 101 
 ᐊᔾᔨᓕᐅᕈᑎᓕᕆᓂᖅ ᐊᒻᒪ ᑕᕐᕆᔭᐅᓯᐅᕈᑎᓂᒃ 

 

 

 

“ᑲᑉᐱᐊᒋᔪᓐᓂᖅᑕᕋ 
ᐊᑐᕈᓐᓇᕐᓂᖅ ᐊᔾᔨᐅᓕᕈᑎᒐ ! 
ᐃᓕᓐᓂᐊᕈᑕᐅᒃᑲᓂᖁᓇᖅᑐᖅ ᑕᒪᓐᓇ 
ᐊᓯᑦᑎᓐᓄᑦ ᐃᓚᓕᐅᑎᓯᒪᔪᓄ .” 

 
   

 
 

 
 

 
 
 
 
 
 
 
 
 

 

   
 

 
“ᑕᒪᓐᓇ ᐊᔪᕈᓐᓃᖅᓴᐃᓂᖅ ᖃᐅᔨᒪᓕᕈᑕᐅᕙᑦᑐᑦ, ᐊᔪᕐᓇᕈᓃᖅᓲᖅ, 
ᓯᕗᓪᓕᖅᑎᐅᔾᔪᑕᐅᓕᕈᓐᓇᖅᑐᖅ ᐊᓯᔾᔩᔪᓐᓇᕐᓂ ᖃᖓᑐᐃᓐᓇᖅ 

ᐱᓂᕐᓗᒃᑐᖃᖅᐸᑦ ᐋᓐᓂᖅᓯᒪᔪᖃᖅᐸᓪᓗᓐᓂᑦ ᑎᑭᑕᐅᓴᕋᐃᖏᑦᑐᒦᑎᓗᑕ.” 
 
 
1 ᐃᓚᖃᑲᓂᕐᒥᔪᑦ 7−ᓂᒃ ᐊᑎᓕᐅᖅᓯᒪᔪᓂᒃ ᐃᓚᐅᔪᓐᓇᓚᐅᖏᑦᑐᓂᒃ ᐋᓐᓂᖅᓯᒪᓂᖏᓐᓄᑦ ᐊᒻᒪᓗ ᓯᓚᓗᓚᐅᕐᓂᖓᓄᑦ ᐱᔾᔪᑕᐅᓂᕐᒧᑦ 

        ᑕᐱᕆᔭᐅᓂᖅ ᐊᒻᒪᓗ ᖃᐅᔨᓴᖅᑕᐅᓯᒪᔪᑦ 
 

ᑕᐱᕆᔭᐅᓂᖅ ᐊᔾᔨᒋᖏᑦᑑᑎᐅᔪᓂ ᒐᕙᒃᑯᓐᓄᑦ ᐊᔪᖅᓴᕈᓃᕈᑕᐅᔪᓐᓇᕐᓂᕐᒧᑦ ᑐᖓᕕᓪᓚᕆᐅᕗᑦ 
ᐊᐅᓛᕈᑎᓕᕆᔨᐅᓂᑎᓐᓂ, ᐃᓚᓕᐅᑎᓯᒪᔪᓄᓪᓗ. ᑕᐃᒪᒃ ᑭᓯᐊᓂ ᐃᓱᒪᒃᓴᖅᓯᐅᕈᑕᐅᔪᓐᓇᕐᒪᑕ 
ᐊᔾᔨᖃᖏᑦᑐᓂᒃ ᐊᒃᓱᕈᕐᓇᕋᑦᑕᕐᓂᖏᑦ ᓄᓇᓄᒻᒥ. ᑕᒪᑐᒪᓂ ᐊᕐᕌᖑᒥ ᐅᕙᒍᑦ ᐃᒪᐃᓕᐅᓚᐅᖅᑐᒍᑦ: 
 
 ᐅᖃᐅᓯᒃᓴᓂᒃᓯᓚᐅᖅᑐᒍᑦ ᒪᓕᒐᕆᔭᐅᔪᒃᓴᓂᒃ ᑕᐃᒃᑯᓄᖓ ᐊᓯᑎᓐᓂ ᐃᖃᓇᐃᔮᓕᓐᓂᒃ ᐱᓇᓱᐊᖃᑕᐅᕙᑦᑐᓂ 

ᖃᖓᑕᓱᓕᕆᔨᐅᓂᕐᒥᒃ ᖃᐅᔨᕕᐅᒋᐊᖅᑐᓂᒃ. . 
 

 ᐱᒋᐊᖅᑎᑦᑎᓚᐅᖅᑐᒍᑦ ᐊᖏᔪᑲᓪᓚᒻᒪᕆᓐᓂᓗ ᐱᔭᕇᖅᑕᐅᓪᓗᑎᒃ ᑮᓇᐅᔭᓕᐅᕈᑕᐅᓂᕐᒧᑦ 
ᐊᒃᑐᐃᓂᖃᕐᓂᖏᓐᓂᒃ ᑐᑭᓯᓂᐊᕈᑎᓂᒃ ᐊᐅᓛᕈᑎᓕᕆᓂᕐᒥᒃ ᐱᓇᓱᐊᖅᑎᐅᓂᑦᑎᓐᓂᒃ,ᓴᕿᑎᑦᓯᔪᒪᓂᕐᒧᑦ 
ᓇᓗᓇᐃᖅᑕᐅᔪᓐᓇᕐᓂᖏᓐᓂ ᐱᒋᐊᕐᕕᐅᔪᓐᓇᕐᓂᖏᑦ ᓇᓗᓇᐃᒃᑯᑕᐃᑦ ᐱᕈᖅᑎᑦᑎᔪᓐᓇᕐᓂᕐᒧᑦ 
ᑐᕌᒐᕆᔭᐅᔪᓂᒃ.  

 
 ᐃᑲᔪᖅᓱᐃᓚᐅᕐᓂᖅ ᓄᓇᕗᒻᒥ ᑲᑐᔾᔨᖃᑎᒌᑦ ᑮᓇᐅᔭᓕᐅᖅᑎᐅᖏᓐᓂᕐᒧᑦ ᑎᒥᖁᑎᒋᔭᐅᓂᖏᓂᒃ 

ᒪᑐᐃᖓᔪᒥᒃ ᑎᑎᖃᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑐᓕᖁᔭᐅᔪᓂᒃ ᐱᐅᓯᒋᐊᕈᑎᑦᓴᓂᒃ 
ᐊᐅᓚᑦᓯᕕᐅᔪᓐᓇᕐᓂᖓᓂ ᑮᓇᐅᔭᓕᐅᕋᓱᐊᖅᑎᐅᕙᖏᑦᑐᓄᑦ (ᓲᕐᓗ ᐊᐅᓛᕐᕕᒋᒍᒃ ᓄᓇᕗᑯᑎᑐᑦ) 
ᑕᒪᐃᓐᓂ ᓇᓂᑐᐃᓐᓇᖅ ᓄᓇᕗᒻᒥ. 

 
 ᐃᓚᓕᐅᑎᓚᐅᖅᑐᑦ ᑲᑐᔾᔨᖃᑎᒌᖏᓐᓄᑦ ᐅᑭᐅᖅᑕᖅᑐᒥ ᐊᐅᓛᕈᔾᔨᕙᒃᑐᑦ ᐊᐅᓚᑦᓯᔨᐅᔪᓐᓇᕐᓂᖏᓐᓂᒃ 

ᑕᐅᕗᓈᕈᔾᔨᔪᓐᓇᕐᓂᖅ ᑕᓪᓗᕈᑎᐅᑉ ᐃᒪᖓᒍᑦ ᑲᓇᑕᓕᒫᒥ ᓴᐳᓐᓂᐊᖅᑕᐅᓯᒪᕕᖓᒍᑦ. ᐱᔾᔪᑎᖃᕐᒪᑦ 
ᑕᒪᓐᓇ ᓴᖏᓂᖅᓴᓂᒃ ᐊᐅᓚᑦᑕᐅᑦᓯᐊᕈᓐᓇᕐᓂᖓᓂᒃ ᐊᒻᒪᓗ ᐱᓕᕆᖃᑎᒌᒎᓐᓇᕐᓂᖏᓐᓂ 
ᐊᐅᓛᕈᔾᔨᕙᓐᓂᕐᒥᒃ ᐱᓇᓱᐊᖅᑎᐅᖃᑕᐅᔪᑦ.  ᑐᑭᓯᕚᓪᓕᖅᑎᑕᐅᓚᐅᖅᑐᑦ ᐱᓇᓱᐊᒐᐅᕙᓐᓂᖓᓂᒃ 
ᑕᒪᓐᓇ ᐊᒻᒪᓗ ᐃᓱᒪᒋᔭᐅᓗᑎᒃ ᓄᓇᓖᑦ ᐱᓕᕆᖃᑎᒋᔭᐅᔪᓐᓇᕐᓂᖏᑦ, ᐃᓄᐃᓪᓗ 
ᐃᖃᓇᐃᔭᕈᓐᓇᕐᓂᖏᑦ, ᐊᕙᑎᒥᒃ ᑲᒪᑦᑎᐊᔪᓴᒋᐊᖃᕐᓂᖅ, ᐊᒻᒪᓗ ᐱᐅᓯᑐᖃᖏᓐᓄᑦ ᐊᑕᔪᓂᒃ 
ᑕᑯᓂᐊᖅᑎᑦᓯᖃᑕᕈᓐᓇᕐᓂᕐᒥᒃ  

 
 ᐃᓚᐅᓚᐅᖅᑐᑦ ᐳᓚᕋᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ ᑲᓇᑕᒥ 

ᒪᓕᒐᓕᐅᕐᕕᖕᒥ ᐅᓪᓗᕆᔭᐅᓂᖏᓐᓂ ᑕᐱᕆᔭᐅᓂᖏᓐᓄᑦ 
ᑲᑎᒪᖃᑎᒋᔪᓐᓇᕐᓂᖏᓐᓂᒃ ᒪᓕᒐᓕᐅᖅᑎᑦ ᑲᓇᑕᒥ ᑲᓇᑕᐅᓪᓗ 
ᐃᖃᓇᐃᔭᕐᕕᖁᑎᖏᓐᓂ ᐃᓕᑕᕆᔭᐅᓯᒪᔪᑦ ᖃᐅᔨᒪᔭᐅᓕᖁᓪᓗᒋᑦ 
ᐃᓱᒪᓘᑖᐅᕙᑦᑐᑦ ᐳᓚᕋᑦᑐᓕᕆᓂᕐᒥᒃ ᐱᓇᓱᐊᖅᑎᐅᖃᑕᐅᔪᓂᒃ ᐊᒻᒪᓗ 
ᐃᑲᔪᖅᓱᐃᕕᐅᔪᓐᓇᕐᓂᖅ ᐊᑐᐊᒐᕆᔭᐅᔪᓂᒃ ᑐᖃᖓᔪᓂᒃ 
ᐊᑐᓕᕈᓐᓇᕐᓂᖅ ᑎᑭᐅᒪᔪᓂᒃ ᓂᐅᕐᕈᐊᓂᒃ ᐳᓚᕋᑦᑎᓂᒃ 
ᑮᓇᐅᔭᓕᐅᕈᑕᐅᔪᓐᓇᕐᓂᖏᓐᓂᒃ.  

 
 
 
 
 
 
 
 

https://competition-bureau.canada.ca/en/how-we-foster-competition/promotion-and-advocacy/market-study-competition-canadas-airline-industry

 ᐃᓚᐅᓚᐅᖅᑐᑦ ᐳᓚᕋᑦᑐᓕᕆᔨᒃᑯᑦ 
ᐃᖃᓇᐃᔭᖅᑎᖏᓐᓄᑦ ᐱᓕᕆᕕᒋᔭᖏᓐᓂ 
ᓂᐅᕐᕈᑎᑦᓴᖃᕈᓐᓇᕐᓂᖏᓐᓂᒃ 
ᑲᑎᒪᐅᑕᐅᔪᓂᒃ ᐃᓚᓕᐅᑎᓗᑎᒃ 
ᐱᓇᓱᐊᖅᑎᐅᖃᑕᐅᕙᒻᒥᔪᓂᒃ ᐊᓯᖏᓐᓂᒃ 
ᑲᑐᔾᔨᖃᑎᖏᖕᓂᒃ, ᓇᖕᒥᓂᕆᔭᐅᔪᓂᒃ, 
ᐃᓕᓐᓂᐊᕈᑕᐅᕙᓐᓂᖏᓐᓪᓂᒃ, 
ᖃᐅᔨᒪᔨᑕᕆᔭᐅᔪᓂᒃ 
ᐃᖃᓇᐃᔭᖅᑎᖏᓐᓂᓗ 
ᑐᑭᓯᓂᐊᕈᑕᐅᑦᓯᐊᕐᓗᑎᒃ ᐊᔪᕈᑕᐅᕙᓐᓂᖏᑦ 
ᐊᒻᒪᓗ ᐱᕚᓪᓕᕈᑕᐅᔪᓐᓇᕐᓂᖏᑦ 
ᐃᖃᓇᐃᔭᖅᑎᐅᓂᕐᒥ ᑲᓇᑕᒥ 
ᐳᓚᕋᑦᑐᓕᕆᔨᐅᖃᑕᐅᔪᓂ.   

 

 
 

ᓴᖏᓂᖅᓴᓂᒃ ᓄᑭᖃᓕᕆᕗᒍᑦ ᑕᐅᑐᒐᖃᓕᖅᓱᑕ ᑕᐱᕆᔭᐅᖃᑕᕈᓐᓇᕐᑎᓐᓂᒃ. ᑐᓴᕈᒪᓂᐊᖅᑐᒍᑦ 
ᐃᓕᔅᓯᓐᓂᒃ, ᑭᒡᒐᖅᑐᐃᓗᑕᓗ ᐃᓕᔅᓯᓐᓂᒃ,  ᐊᒻᒪᓗ ᖃᐅᔨᑎᑦᑎᓂᖅᓴᐅᔪᓐᓇᖅᓯᓗᑕ 
ᑐᑭᓕᐅᕈᑕᐅᕙᑦᑐᓂᒃ ᑕᐱᕆᔭᐅᖃᑕᕈᓐᓇᕐᓂᖏᓐᓂᒃ ᑲᔪᓯᑎᑕᐅᕙᓪᓕᐊᔪᓐᓇᖅᑐᓂᒃ ᐅᕙᑎᓐᓄᑦ 
ᐊᕐᕌᒍᑕᒫᖅ. 

ᐊᕐᕌᒍᒥ ᑲᑎᒪᕐᔪᐊᖃᑕᕐᓂᖏᑦ ᐊᒻᒪᓗ ᐊᕐᕌᒍᑕᒫᖅᓯᐅᕐᓂᖏᓂᒃ ᑲᑎᒪᓂᖓᑦ 
 
ᑕᒫᓂ ᐊᕐᕌᒍᒥ ᑲᑐᔾᔨᖃᑎᒌᑦᑎᐅᔪᑦ ᑲᑎᒪᕐᔪᐊᕐᓂᖏᓐᓂ ᐅᖓᑕᓃᓚᐅᖅᑐᑦ ᐃᓚᐅᓚᐅᖅᑐᑦ 50 ᐃᓚᓕᐅᑎᓯᒪᔪᑦ, 
ᐱᓕᕆᖃᑎᒋᔭᐅᕙᑦᑐᓪᓗ, ᒐᕙᒪᒃᑯᓂᒡᓗ ᑭᒡᒐᖅᑐᐃᔨᖏᑦ ᐅᓪᓗᒥᒃ ᐊᕝᕙᖓᓂᒡᓗ ᑲᑎᒪᓪᓗᑎᒃ 
ᑐᓴᕐᓂᒻᒪᕆᑦᑐᓂᒃ ᐅᓂᒃᑳᓕᐅᖃᑦᑕᓚᐅᖅᑐᑦ, ᑕᒫᓂ ᓄᕕᐱᕆ 6-8, 2024−ᒥ ᑕᐃᑲᓂ ᕗᕉᐱᓴ ᐃᓐᖓᓂ 
ᑐᔪᕐᒥᕕᒻᒥ, ᐃᖃᓗᓐᓂ. 

ᑕᒫᓂ ᐊᕐᕌᒍᒥ, ᐅᐱᓐᓇᕆᕗᖅ ᐊᑕᐅᓯᕐᒥᒃ ᑲᑎᒪᑎᑦᓯᓚᐅᕐᓂᑎᓐᓂᒃ ᒪᕐᕈᓚᐅᖅᑑᓐᓂᒃ 
ᐅᖃᐅᓯᑦᓴᖃᕐᕕᐅᑦᓯᐊᓚᐅᖅᑐᓂᒃ ᑲᑎᒪᓚᐅᕐᓂᖏᓐᓂ ᐃᓄᑦᑎᑑᖅᑐᓂᒃ ᐊᒻᒪᓗ ᐅᑎᖅᑕᐅᓂᖏᓐᓂ 
ᐊᐅᓛᕈᑎᓕᕆᓂᕐᒧᑦ ᐱᓇᓱᐊᒐᖃᖅᑐᓂᒃ ᐃᓕᑕᕆᔭᐅᔾᔪᑎᑦᓴᐃᑦ ᐊᑯᓂᐊᓗᒃ ᓄᖃᖓᑎᑕᐅᓚᐅᖅᓱᑎᒃ 
ᐱᒋᐊᑦᑎᑕᐅᒃᑲᓂᓚᐅᕐᒪᑕ. 

 

ᐱᖓᓲᓚᐅᖅᑐᑦ ᐅᒃᑐᖃᑕᐅᔪᓂ ᑭᖑᓪᓕᐅᓚᐅᖅᑐᑦ ᐊᒥᐊᑯᔭᐅᓗᑎᒃ ᐊᑐᓂ ᐊᕕᒃᑐᖅᓯᒪᓂᖏᓐᓂ:  

ᐃᖕᒥᒍᑦ ᐱᔨᑦᓯᕋᐃᑦᓯᐊᕐᓂᕐᒧᑦ ᐃᓕᑕᕆᔭᐅᓂᖏᑦ: 

ᐅᐱᒋᔭᐅᕙᓐᓂᖏᑦ ᓯᕗᓪᓕᐅᖃᑕᐅᕙᑦᑐᑦ ᐃᑲᔪᖅᑎᐅᕙᑦᑐᑦ ᐱᐅᒋᔭᐅᓕᕈᓐᓇᖅᑐᓂᒃ ᑲᒪᔨᐅᖃᑕᐅᕙᑦᑐᑦ, 
ᓴᖏᔪᓂᒃ ᐱᓕᕆᖃᑎᖃᓕᕈᓐᓇᓲᑦ, ᐊᒻᒪᓗ ᖃᓄᖅᑑᕈᑎᑦᓴᓂᒍᓐᓇᖅᑐᑦ ᐱᑦᑎᐊᔪᓴᐃᓐᓇᕐᓂᕐᒥᒃ 
ᐱᐅᓯᖃᖅᓱᑎᒃ. 

• ᐊᐅᓛᕈᑎᓕᕆᔨᒃᑯᑦ ᓇᒧᑐᐃᓐᓇᖅ ᑲᓇᑕᒥ Adventure Canada−ᑯᑦ 
• ᑲᓃᑎᔭᓐ ᓄᐊᑦᑯᑦ ᖃᖓᑕᐅᑎᖏᑦ Canadian North-ᑯᑦ 
• ᑎᑭᐳᒍᑦ (ᓵᓚᖃᓚᐅᖅᑐᑦ) 

ᐱᐅᓂᖅᐸᖑᖃᑕᐅᔪᓂᒃ ᐃᓕᖅᑯᓯᑐᖃᕆᔭᐅᔪᓂᒃ ᐊᑐᓕᖅᑎᑦᓯᕙᑦᑐᑦ: 

ᐃᓕᑕᖅᓯᕕᒃ ᐱᓕᐊᕆᔭᐅᕙᓐᓂᖏ ᓐᓂᒃ ᐃᓚᐅᑎᑦᓯᕙᓐᓂᖅ  ᐊᐅᓛᕋᑕᐅᔪᓂ  ᐃᓄᐃᑦ 
ᐃᓕᖅᑯᓯᑐᖃᖏᓐᓂᒃ, ᐱᒻᒪᕆᐅᓂᖃᖅᑕᑉᐸᑦᑕᖏ ᓐᓂᒃ ᐊᒻᒪᓗ  
ᓴᓇᐅᒐᓕᐊᕆᕙᑦᑕᖏ ᓐᓂᒃ−ᑐᑭᓯᐅᒪᔭᐅᓕᖁᓪᓗᒋᑦ ᐃᓄᐃᑦ ᖃᓄᖅ ᐃᓅᓯᖃᓲᖑᓂᖏ ᑦ, 
ᓴᐳᓂᐊᖅᑕᐅᖁᓪᓗᒋᑦ ᐱᐅᓯᑐᖃᕆᓐᓇᖅᑕᖏ ᑦ ᑕᐃᒪᖓᓂᒃ . 

• ᐃᒡᓗ ᐳᓚᕋᑦᑐᓕᕆᔨᒃᑯᑦ ᓂᐅᕐᕈᑎᑦᓯᕙᑦᑐᓪᓗ Igloo Tourism & Outfitter 
• ᑎᑭᑉᐳᒍᑦ 
• ᓄᓇᕗᒻᒥ ᐃᓚᐅᔭᕆᐅᖅᑎᑦᓯᓂᖅ ᐊᐅᓛᕈᔾᔭᐅᕙᑦᑐᓂ Nunavut Experience Outfitting-ᑯᑦ  (ᓵᓚᖃᓚᐅᖅᑐᑦ) 

ᐳᓚᕋᑦᑐᓕᕆᔨᒃᑯᑦ ᓇᖕᒥᓂᓖᑦ ᐊᕐᕌᒍᒥ ᐃᓕᑕᕆᔭᐅᓂᖏᑦ: 

ᖁᕕᐊᓱᑕᐅᓂᖓᓂ ᓇᒻᒥᓂᕆᔭᐅᔪᖅ , ᑎᒥᖁᑎᒋᔭᐅᔪᕐᓗᓐᓂᑦ ᓴᕿᐅᒪᑎᑦᑏᓐᓇᕐᓂᖏᓐᓄᑦ 
ᐱᑦᑎᐊᔪᐃᓐᓇᖃᑕᕐᓂᕐᒥᒃ, ᓯᕗᓕᖅᑎᑦᓯᐅᕙᐅᓂᕐᒥᒃ, ᐃᑲᔪᕈᒪᓂᕐᒥᓪᓗ ᓄᓇᕗᒥᐅᑦ 
ᐃᓕᖁᖅᑐᖃᖏᓐᓄᑦ, ᓄᓇᓕᓐᓄᑦ, ᐳᓚᕋᑦᑐᓕᕆᓂᕐᒥᓪᓗ ᐱᕈᖅᑎᑦᓯᕙᓪᓕᐊᔪᒪᓂᕐᒧᑦ.  

• ᐊᓃᖅᑎᑦᑎᓗᑎᒃ ᐊᑐᕆᐅᖅᑎᑦᓯᓂᖅ ᑲᓇᑕᒥ Adventure Canada−ᑯᑦ 
• ᐲᑕᐅᑉ ᐅᓯᔨᖏᑦ ᐊᒻᒪᓗ ᐊᐅᓛᕈᔾᔨᕙᓐᓂᖏᑦ Peter’s Expediting and Outfitting 
• ᓄᓇᑦᑕ ᓱᓇᒃᑯᑖᖏᓐᓂ ᑕᑯᔭᒐᖃᕐᕕᒃᑯᑦ Nunatta Sunakkutaangit Museium−ᑯᑦ (ᓵᓚᖃᓚᐅᖅᑐᑦ) 

ᖃᓄᐃᑦᑐᓂᒃ ᑐᓴᖃᑕᓚᐅᕐᓂᖅ ᐃᓕᔅᓯᓐᓂᒃ ᑲᑎᕈᓘᔭᖃᑕᓚᐅᕐᓂᖏᓐᓂ ᐊᒻᒪᓗ ᑐᓴᕐᕕᐅᔪᒪᓚᐅᕐᓂᖏᓐᓂ, 
ᐃᒃᐱᒋᓂᐊᓕᖅᑕᑦᑎᓐᓂᒃ ᐊᒥᓱᓂᒃ ᐊᒡᒋᖅᑐᓂ ᐊᕐᕌᒍᒐᓴᐅᓂᐊᖅᑐᓄᑦ: 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᖁᔭᓐᓇᒥᖅᑕᕗᑦ ᑕᒪᐃᓂᑦᓯᐊᖅ ᐃᓚᐅᕙᓚᐅᖅᑐᑦ, ᐅᖃᖅᑎᐅᕙᓚᐅᖅᑐᓪᓗ ᐊᒻᒪᓗ ᐃᑲᔪᖃᑕᐃᓐᓇᓚᐅᖅᑐᑦ 

ᑲᑎᑦᑐᓐᓇᖃᑕᕐᓂᑦᑎᓐᓄᑦ:  
 

ᐱᐅᔪᐊᓗᐃᑦ 
ᖁᕕᐊᓇᖅᑐᑦ ᐊᐅᓛᕉᔾᔨᕙᑦᑐᑦ 
ᐃᓚᓕᐅᑎᓯᒪᔪᓪᓗ ᓄᓇᓕᓐᓂ 

ᐃᓚᐅᖃᑕᐅᓂᖏᑦ ᐃᓚᒋᔭᐅᓂᖏᓪᓗ 
ᑲᑎᒪᐅᑕᐅᔪᓂ ᐅᓪᓗᒐᓵᐲᑦ 

ᐃᓂᒃᓴᖃᕐᕕᐅᓂᕐᒧᑦ ᓱᓕᔪᓂᒃ 
ᐊᒻᒪᓗ ᐃᓱᒪᒋᔭᑦᑎᓐᓂᒃ 

ᐅᖃᕈᓐᓇᕐᓂᖅ

 

  ᑲᑎᒪᓂᖏᑦ ᖁᕕᐊᓇᕐᔪᐊᖅᑐᑦ 
ᑭᓯᐊᓂ ᑐᓴᐅᑎᖏᑦ 

ᓈᒻᒪᒍᓐᓃᖃᑦᑕᐅᓚᐅᖅᑐᑦ

 

  

ᐃᓚᒋᔭᐅᖃᑕᕈᒪᓂᖏᑦ 
ᑭᓇᒃᑯᑐᐃᓐᓇᐃᑦ ᑲᑎᒪᔪᓂ 
ᑐᓴᕐᓂᕐᓂᖅᐹᖑᕙᓚᐅᖅᑐᑦ 
ᐅᕙᓐᓄᑦ ᑲᑎᒪᓂᑦᑎᓐᓂ

 

  

ᐃᓱᒪᒋᔭᐅᖁᔭᕋ 
ᐊᐅᓛᕈᔾᔨᕙᑦᑐᑦᓂᒃ 
ᖃᐅᔨᒪᔾᔪᑎᒃᓴᐃᑦ 

ᐅᖄᓚᕕᐅᖃᑕᕈᓐᓇᕐᓂᖏᓐᓂ 
ᐊᑐᐃᓐᓇᐅᕙᓪᓗᑎᒃ

 

  

ᐅᑎᖅᑎᑕᐅᖁᔭᒃᑲ 
ᐅᖃᖅᑎᓗᐊᑕᕆᔭᐅᕙᓚᐅᖅᑐᖅ 

ᖃᐅᔨᒪᔨᑕᕆᔭᐅᕙᓐᓂᖏᑦ

 

  

ᐃᓚᖃᕐᓗᑎᒃ ᑲᑎᒪᔾᔪᑎᑦᓴᖏᓐᓂ 
ᖃᓄᐃᓕᐅᕈᔪᓐᓇᕐᓂᖏᑦ 

ᑮᓇᐅᔭᑦᓴᓂᒃᑕᐅᖃᑕᕈᓐᓇᕐᓂᕐᒧᑦ 
ᐊᒻᒪᓗ ᑐᓂᔭᐅᖃᑕᕈᓐᓇᕐᕕᓐᓂᒃ 

      ᖃᐅᔨᒪᔾᔪᑎᑦᓴᐃᑦ 

ᓂᐅᕐᕈᑎᑦᓴᓕᕆᓂᖅ 
ᖃᐅᔨᑎᑦᓯᕙᓪᓕᐊᓂᖅ ᖃᐅᔨᒪᔭᐅᖁᔭᑦᑎᓐᓂᒃ, ᐃᓚᐅᔪᒪᓂᖏᓐᓂᒃ ᐊᒻᒪᓗ ᓂᐅᕐᕈᑎᑦᓴᐅᓂᖏᓐᓂᒃ ᑐᕌᖓᔪᓂᒃ 
ᐃᓚᓕᐅᑎᓯᒪᔪᓄᑦ. 

ᖃᕆᑕᐅᔭᒃᑯᑦ ᓂᐅᕐᕈᑎᑦᓴᓕᕆᓂᖅ 

 ᐊᑭᓖᓗᑎᒃ ᑐᓴᐅᑎᓕᐅᕐᓂᖅ ᓴᕿᑎᑦᑎᔪᓐᓇᖅᑐᓂᒃ 
ᐅᖃᐅᓯᐅᓕᓚᐅᖅᑐᓂᒃ 2,746−ᓄᑦ ᐃᓚᒋᔭᐅᔪᓄᑦ 
(13xᖏᖅᑕᖅᓯᒪᑎᒋᔪᓂᒃ ᐊᒥᓱᓂᖅᓴᓂᒃ 
ᐊᕐᕌᓂᓂᓴᕐᓂᒃ! 

 
 ᐊᒥᓱᕈᕆᐊᕈᑕᐅᔪᑦ ᕖᔅᐴᒃᑯᑦ Facebook-ᑯᑦ 
ᐃᓄᓕᒫᖅᓯᐅᑎᓂᒃ ᑐᓴᐅᒪᖃᑕᐅᑎᕝᕕᒃᑯᑦ 
(+10.69% ᑎᑭᓪᓗᒍ ᑕᒪᐅᖓ 16kᓄᑦ) ᐊᒻᒪᓗ 
ᐊᓯᐊᒍᑦ ᑐᓴᐅᒪᖃᑕᐅᑎᕕᒃᑯᑦ Instagram 
(+17.34% ᑎᑭᓪᓗᒍ ᑕᒪᐅᖓ 8kᓄᑦ) 

 
 ᖃᕆᑕᐅᔭᒃᑯᑦ ᐅᖃᓕᒫᒐᓕᐊᕆᔭᕗᑦ  
ᐅᖃᓕᒫᖅᑖᐅᓚᐅᖅᑐᑦ 32% ᐳᓴᓐᑎᓄᑦ ᑕᒫᓂ 
ᐊᒥᓱᓂᓕᓄᑦ 8,638 ᐅᖃᓕᒫᕈᒪᔪᓄᑦ 

 
 ᐊᒥᓱᕈᕆᐊᕈᑕᐅᔪᑦ ᑐᓴᐅᒪᔭᐅᓂᖏᓐᓂ LinkedIn−ᑯᑦ 
ᐃᓱᒪᒋᔭᐅᓂᖅᓴᐅᓕᖅᓱᑎᒃ, ᓇᒻᒥᓂᓕᖕᓂᒃ 
ᓇᒻᒥᓂᓕᓐᓄᑦ B2B-ᑯᑦ ᐱᒋᐊᕈᑕᐅᓕᕈᓐᓇᖅᑐᓂᒃ

ᐱᐅᓯᑐᖃᖅᑎᒍᑦ ᓂᐅᕐᕈᑎᑦᓴᓕᕆᓂᖅ 
 
ᐊᑭᓕᐅᑎᖃᓚᐅᖅᑐᑦ 7−ᖑᔪᓂᒃ ᓂᐅᕐᕈᑎᑦᓴᖃᓕᕆᓂᕐᒥᒃ ᓂᓄᑖᑦ ᐱᒋᐊᕈᑎᓂᒃ, ᐱᔾᔪᑎᖃᖅᑐᓂᒃ 
ᐊᐅᓛᕐᕕᒋᒍᒃ ᓄᓇᕗᑦ ᐃᓚᓕᐅᑎᓯᒪᔪᓪᓗ ᐅᕙᑦᑎᓐᓂᒃ, ᑎᑭᐅᑎᓗᑕᐅᓚᐅᖅᑐᓂᒃ ᓇᓚᐅᑖᖅᓯᒪᔭᑦᑎᓐᓂᒃ 
ᒪᑯᓂᖓ: 
 
 1.3 ᒥᓕᔭᓐᓂᒃ ᑕᐃᔭᐅᔪᓂᒃ ᐅᖃᓕᒫᒐᐃᑦ Toronto Start & True North Living−ᑯᑦ ᐅᖃᓕᒫᖅᑕᐅᕙᓐᓂᖏᑦ 

ᓇᓂᑐᐃᓐᓇᖅ ᑲᓇᑕᒥ 
 

 20,000 ᐊᐅᓚᑦᓯᔨᐅᓂᖏᑦ ᐅᖃᓕᒪᖃᑕᐅᕙᑐᑦ ᐳᓚᕋᑦᑐᓕᕆᓂᕐᒥᒃ ᑐᓴᐅᒪᑎᑦᓯᔪᓂᒃ 
 

 450,000 Canada in the Rough-ᑯᑦ ᑕᓚᕖᓴᒃᑯᑦ ᑕᐃᔭᐅᔪᓂᒃ ᑕᐅᑐᕋᓇᓲᑦ ᑕᕿᑕᒪᖅ ᐱᖑᐊᖅᑐᓕᕆᔨᒃᑯᑦ 
ᑕᑯᓈᕐᕕᖓᒍᑦ 

 
 82,000−ᖏᓃᑦᑐᑦ ᑕᑯᓂᐊᕐᕕᓕᐊᓚᐅᓚᐅᖅᑐᑦ ᑕᐃᑲᓂ ᒫᓂᓯ ᐊᒃᐸᓕᐊᐱᐅᑉ 

ᓴᓇᐅᒐᓕᐊᕕᓂᖏᓐᓂᒃ ᑕᑯᔭᒃᓴᓕᐊᕆᔭᐅᓯᒪᔪᓂ ᒪᓐᑐᕆᔮᒥ.   
 

 33,700 ᐆᑦᑐᖃᑕᐅᓚᐅᖅᑐᑦ ᐱᓇᓱᐊᕈᓯᓕᒫᒥᒃ ᓯᑕᒪᐅᓄᑦ ᐊᑐᒐᒃᓴᓂᒃ ᓄᓇᕗᒻᒥ ᐊᐅᓛᕈᑎᒃᓴᓂᒃ 
ᐃᑲᔫᑕᐅᓂᐊᖅᑐᓂᒃ ᐊᔾᔨᒌᖏᑦᑑᑎᓄᑦ ᐃᓚᓕᐅᑎᓯᒪᔪᓄᑦ ᐱᓇᓱᐊᒐᕆᔭᐅᕙᓐᓂᖏᓐᓄᑦ ᐊᒻᒪᓗ 
ᐱᔨᑦᓯᕋᐅᑎᒋᕙᑦᑕᖏᓐᓄᑦ 

ᑲᑎᒪᕙᓐᓂᖏᑦ ᑕᑯᔭᒐᖃᕐᕕᖏᓪᓗ 
 
ᓯᑕᒪᐃᑦ ᐃᖃᓇᐃᔭᖅᑏᑦ ᐊᒻᒪᓗ 11−ᖑᓚᐅᖅᑐᑦ ᐃᓚᓕᐅᑎᓯᒪᔪᑦ ᓇᒻᒥᓂᓖᑦ ᐃᓚᐅᓚᐳᖅᑐᑦ 11-ᖑᔪᓂ 
ᑲᑎᕈᓘᔭᖃᑕᓚᐅᖅᑐᓂ (ᑕᓪᓕᒪᐃᑦ 5 ᐅᑭᐅᖅᑕᖅᑐᕐᒥᐅᑕᐅᓂᕐᒧᑦ ᑐᕌᖓᓗᑎᒃ) ᓄᓇᓕᒡᔪᖃᒃᓂ/ᓄᓇᓕᓐᓂ 
7−ᖑᓚᐅᖅᑐᓂ ᖃᔾᔨᒌᖏᑑᑎᓂ. ᑎᑭᐅᑎᓚᐅᖅᑐᒍᑦ ᓇᓚᐅᑖᖅᑕᐅᓯᒪᔪᓂ ᑕᒫᓃ 50,000 
ᑲᑎᕕᐅᕙᓚᐅᖅᑐᓂ ᖃᐅᔨᒪᑎᑦᑎᒋᐊᕈᑕᐅᔪᓂᒃ ᓄᓇᕗᒻᒥ ᐊᐅᓚᕈᑎᓕᕆᕙᓐᓂᕐᒥᒃ ᐱᓇᓱᐊᖅᑕᐅᕙᑦᑐᓂᒃ 
ᐊᒻᒪᓗ ᐃᓚᓕᐅᑎᓯᒪᖃᑕᐅᔪᓂᒃ ᑭᓇᒃᑰᓂᖏᓐᓂ.  

ᑮᓇᐅᔭᓕᕆᓂᕐᒧᑦ ᐅᓂᒃᑲᓕᐊᑦ 

 
ᖃᓄᐃᓕᖓᓂᖏᑦ ᐊᐅᓚᑕᐅᕙᓐᓂᖏᓐᓂ 

 
ᑎᑭᓪᓗᒍ ᑕᒪᐅᖓ ᒫᔾᔨ 31, 2025−ᒧᑦ 2025 2024 

ᑮᓇᐅᔭᓕᐅᕈᑎᖏᑦ   
ᓄᓇᕗᑦ ᒐᕙᒪᒃᑯᑦ 1,020,288 962,184 
ᑲᓇᑕᐅᑉ ᒐᕙᒪᒃᑯᑦ 300,000 290,064 
ᐃᓚᓕᐅᑎᓯᒪᔪᓂᒃ 81,383 80,981 
ᐊᓯᖏᓐᓂᒃ  41,772  54,145  

 $ 1,443,443 $ 1,387,374 

ᐊᑭᓕᕆᐊᓕᖏᑦ   
ᐃᖃᓇᐃᔭᕐᕕᓕᕆᓂᖅ ᖃᐅᑕᒪᖅᓯᐅᑎᓄᑦ 143,622 105,676 
ᑲᑎᒪᔨᑦ ᐊᐅᓚᑦᓯᔨᐅᓂᖏᓐᓄᑦ 95,345 70,629 
ᐃᖃᓇᐃᔭᕐᕕᒻᒥᓂ ᐊᑐᖅᑐᐊᕐᓂᖅ 
ᐱᖁᑎᖏᓄᓪᓗ 

156,945 157,700 

ᐃᖃᓇᐃᔭᖅᑎᓕᕆᓂᕐᒧᑦ 333,895 268,231 
ᓂᐅᕐᒃᕈᑎᑦᓴᓕᕆᓂᕐᒧᑦ 207,107 282,262 
ᐃᓚᓕᐅᑎᓯᒪᔪᓂᒃ ᐱᔨᑦᓯᕋᐅᑎᓄᑦ 193,680 212,812 
ᐱᓕᕆᐊᖑᔪᓄᑦ ᐊᑭᓕᕆᐊᓕᓐᓄᑦ  332,035  300,000  

 $ 1,462,629 $ 1,397,310 

ᐅᖓᓃᓐᓂᖏᑦ ᐊᑭᓕᕆᐊᓕᑦ ᓴᓂᐊᓂ 
ᑮᓇᐅᔭᓕᐊᕆᔭᖏᓐᓂᒃ 

(19,186) (9,936) 

 
 
 
 

 
ᖃᓄᐃᓕᖓᓂᖏᑦ ᐊᓯᔾᔨᖅᓯᒪᓂᖏᓐᓂ ᑮᓇᐅᔭᐃᑦ ᐊᒥᐊᒃᑯᖏᑦ 

 
ᑎᑭᓪᓗᒍ ᑕᒪᐅᖓ ᒫᔾᔨ 31, 2025−ᒧᑦ 2025 2024 

ᐊᒥᐊᒃᑯᖏᑦ, ᒪᑐᐃᕐᓂᖓᓂ $ 464,098 $ 474,034 
ᐅᖓᑕᓃᓐᓂᖏᑦ ᐊᑭᓕᕆᐊᓕᑦ ᓴᓂᐊᓂ 
ᑮᓇᐅᔭᓕᐊᕆᔭᖏᓐᓂᒃ 

(19,186) (9,936) 

ᐊᒥᐊᒃᑯᖏᑦ, ᒪᑐᔭᐅᓂᖓᓂ $ 444,912 $ 464,098 

ᖃᓄᐃᓕᖓᓂᖏᑦ ᑮᓇᐅᔭᓕᕆᓂᕐᒥ 

 
ᑎᑭᓪᓗᒍ ᑕᒪᐅᖓ ᒫᔾᔨ 31, 2025 2025 2024 

ᐱᖁᑎᖏᑦ 
  

ᒫᓐᓇᐅᔪᖅ   

ᑮᓇᐅᔭᓪᓚᕇᑦ ᑮᓇᐅᔭᓚᕆᐅᓕᕈᓐᓇᖅᑐᓪᓗ 230,626 311,178 
ᐊᑭᓕᖅᑕᐅᔭᕆᐊᓖᑦ ᖃᐃᑕᐅᓗᑎᒃ ᐅᕙᑎᓐᓄᑦ 462,225 437,440 
ᐊᑭᓕᖅᑕᐅᕙᒌᖃᑕᕐᓂᖏᑦ ᐊᑭᓕᕆᐊᓖᑦ 47,302 24,837 

 $ 740,153 $ 773,455 

 
ᐊᑭᑐᔪᑏᑦ ᐱᖁᑎᕐᔪᐊᖏᑦ 

 
11,457 

 
16,102 

  $ 751,610  $ 789,557  

 
ᐊᑭᓕᑦᓴᕆᔭᐅᓕᕈᓐᓇᕐᓂᖏᑦ 

  

ᒪᓐᓇᐅᔪᖅ   
ᐊᑭᓕᕆᐊᓖᑦ ᐊᑭᓕᑦᓴᐃᑦ ᐊᒻᒪᓗ ᓴᕿᑐᓇᖅᑐᑦ 
ᐊᑭᓕᑦᓴᕆᔭᐅᓕᕈᓐᓇᕐᓂᖅ 

$ 282,911 $ 300,914 

ᐅᖓᕙᕆᐊᖅᑕᐅᓯᒪᔪᑦ ᑮᓇᐅᔭᓕᐅᕈᑎᑦᓴᐃᑦ 22,633 23,102 
 305,544 324,016 

ᐅᖓᕙᕆᐊᖅᑕᐅᓯᒪᓂᖏᑦ ᒐᕙᒪᒃᑯᓂᒃ ᐃᑲᔫᑎᑦᓴᖏᑦ 1,154 1,443 
 306,698 325,459 
 

ᑖᒃᓯᔭᖅᑕᐅᓯᒪᓗᑎᒃ ᐱᖁᑎᖏᑦ 
  

ᑕᒪᐃᓐᓂ ᑮᓇᐅᔭᖁᑎᖏᑦ 444,912 464,098 
 $ 751,610 $ 789,557 

ᐃᓕᑕᕆᔭᐅᓂᖏᑦ 
 
ᖃᐅᔨᒪᑎᑦᓯᔪᒪᔪᒍᑦ ᓱᓕᔪᒥᒃ ᖁᔭᓕᓂᑦᑎᓐᓂᒃ ᐃᓚᒋᔭᐅᕙᑦᑐᓂᒃ ᐅᕙᑎᓐᓄᑦ ᐃᑲᔪᖅᓱᐃᕙᓐᓂᖏᓐᓂᓗ ᑕᒪᓂ 
ᐊᑐᕐᓂᖓᓂ ᐊᕐᕌᒍᒥ. 

